
   
 

SUSTAINABLE EMPLOYMENT department 
 

ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑏᑦ 
ᔫᓂᒥᑦ ᓯᑦᑎᒻᐱᕆᒧᑦ 2022 

 

ᐱᓇᓱᒐᑦᓴᓕᕆᓂᒥ ᐱᒍᑦᔨᕕᒃ ᑎᓕᔭᐅᓯᒪᒍᑎᖃᕐᑐᑦ ᐱᓇᓱᒐᑎᑦᓴᖃᕐᑎᓯᓂᕐᒥᒃ ᐱᓇᓱᒐᓕᕆᓂᕐᒧᑦ ᐃᓄᑐᐃᓐᓀᑦ 
ᒪᑭᑉᐸᓕᐊᒐᓱᐊᕈᑎᑎᒍᑦ ᐃᓅᖃᑎᒌᓐᓂᒥᑎᒍᓪᓗ ᐱᕈᕐᐸᓕᐊᖁᓪᓗᒋᑦ. ᑎᓕᔭᐅᓯᒪᐅᑎ ᐊᑐᕐᓱᒍ ᐱᒍᑦᔨᕕᐅᔪᖅ 
ᐱᓇᓱᐊᕆᐊᓕᒻᒥᓂᒃ ᑲᔪᓯᑎᑦᓯᒍᑎᖃᓲᖅ ᑲᕙᒪᑐᖃᒃᑯᓂᑦ ᑯᐯᓪᓗ ᑲᕙᒪᖓᓂᑦ ᐱᓇᓱᐊᕐᑎᓯᒍᑎᐅᔪᓂᒃ. 
ᐱᒍᑦᔨᕕᐅᔫᑦ ᓱᖃᑦᓯᑎᑦᓯᒍᑎᖏᑦ ᐱᖓᓱᐃᓕᕿᖓᓲᑦ: 

• ᐱᓇᓱᒐᑦᓴᓕᕆᓂᖅ ᓂᕿᑖᕈᑎᓕᕆᓂᕐᓗ 
• ᐯᕆᑦᓯᕕᓕᕆᓂᖅ 
• ᐱᓇᓱᒐᖃᕐᓂᖅ ᐊᒻᒪᓗ ᐅᕕᒃᑲᓅᓕᖓᔪᑦ. 

 
ᐱᓇᓱᑦᑏᑦ 
 
ᔪᓓ 18-ᒥ, ᐃᓕᐊᔅ ᒧᑲᓈᔅ ᐱᓇᓱᑦᑎᑖᖑᓚᐅᔪᖅ ᐃᓱᒪ ᐃᓕᓐᓂᐊᓂᕐᒥᒃ ᓄᕐᙯᓇᕐᑎᓯᑦᑌᓕᓂᕐᒥᒃ 
ᐊᑕᐅᑦᓯᑰᕐᑎᓯᔨᐅᓚᖓᑎᓪᓗᒍ. ᐃᓱᒪᒃᑯᑦ ᐱᓇᓱᑦᑎᖏᑦ, ᐃᓱᒪᒃᑯᑦ ᐊᑕᐅᑦᓯᑰᕐᑎᓯᔨᖓᑕ ᐃᓂᖓ 
ᐅᒃᑯᐃᖔᕐᑎᑕᐅᓚᐅᔪᖅ ᔫᓂ 2-ᒥᓂᑦ ᐅᓪᓗᒥᒧᑦ ᐃᓐᓄᒣᑦᑑᖏᓐᓇᑐᖅ. 
 
ᓘᓰᓈ ᐃᑦᑐᖅ ᐅᑎᕐᓯᒪᓕᕐᒥᔪᖅ ᔫᓂᒥᓂᑦ ᐱᓇᓱᒐᕆᖃᑦᑕᓚᐅᔪᔭᒥᓄᑦ ᐱᓇᓱᒐᑦᓴᓕᕆᓂᔨᐅᓂᕐᒧᑦ 
ᑲᖏᕐᓱᐊᓗᒃᔪᐊᒥ. 
 
ᔪᐊᓐ ᓯᐴᕋ ᐃᓄᑉᐸᒃ ᐱᓇᓱᒐᑦᓴᓕᕆᔨᐅᓂᕐᒥᒃ ᐱᒋᐊᓚᐅᔪᖅ ᔪᓓᖑᑎᓪᓗᒍ ᐅᒥᐅᔭᕐᒥ. 
 
ᐅᑯᐊ ᐱᓇᓱᑦᑏᑦ ᓄᕐᖃᓯᒪᔪᑦ ᑕᕐᕿᓂ ᓯᑕᒪᓂ ᐊᓂᒍᕐᑐᓂ: ᓴᓇᔨᓂ ᐊᑕᐅᑦᓯᑰᕐᑎᓯᔨ ᑰᒃᔪᐊᒥ, ᐱᓇᓱᐊᕈᑎᓂᒃ 
ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ ᑰᒃᔪᐊᒥ, ᓂᕿᑖᕈᑎᓕᕆᔨ ᐃᓄᑦᔪᐊᒥ ᐊᒻᒪᓗ ᐱᓇᓱᐊᕐᑎᓯᒍᑎᓕᕆᔨ ᑰᒃᔪᐊᒥ. 
 
ᐱᓇᓱᒉᑦ ᐃᓐᓄᑕᐅᒻᒣᑐᑦ ᐃᓐᓄᕆᐊᓖᑦ: ᐱᓇᓱᐊᕈᑎᓕᕆᔨ ᑰᒃᔪᐊᒥ, ᐅᕕᒃᑲᓄᑦ ᐱᓇᓱᒐᑦᓴᓕᕆᔨ ᑰᒃᔪᐊᒥ, 
ᓄᓇᓕᒻᒥ ᐱᓇᓱᒐᑦᓴᓕᕆᔨᒥᒃ ᐃᓇᖏᕐᓯᓯᒪᔪᖅ ᓴᓪᓗᓂ, ᓄᓇᓕᒻᒥ ᐱᓇᓱᒐᑦᓴᓕᕆᔨᒥᒃ ᐃᓇᖏᕐᓯᓯᒪᔪᖅ ᑰᒃᔪᐊᒥ, 
ᓄᓇᕕᒻᒥᐅᓂᒃ ᐱᒍᑦᔨᔨ ᑰᒃᔪᐊᒥ, ᐊᐅᓚᑦᓯᓂᓕᕆᓂᒥ ᐱᓪᓗᑯᒋᐊᓕᓕᕆᔨ ᐃᓄᑦᔪᐊᒥ ᐊᒻᒪᓗ ᒪᕐᕉᒃ (2) 
ᐱᓇᓱᒐᑦᓴᓕᕆᓂᒥ ᐊᔪᖀᒋᐊᕐᑏᒃ ᐃᓄᖃᖕᖏᑑᖏᓐᓇᒥᔫᒃ. 

ᐱᓇᓱᒐᓕᕆᓂᖅ 
 
ᐊᐅᓚᑦᓯᓂᓕᕆᓂᕐᒥ ᐱᒍᑦᔨᒍᑏᑦ: ᒣ 1, 2022-ᒥᑦ ᔪᓓ 31, 2022-ᒧᑦ. 
 

 
ᐊᓪᓚᖑᕐᑎᓯᔪᖅ: ᐊᓓᓐ ᑑᐳ 
 
ᑭᖑᓪᓕᐹᒥ ᐃᑲᔪᕐᑕᐅᒍᑏᑦ ᑭᓯᑕᐅᒍᑎᖏᑦ ᑖᒃᑯᓇᓂ ᐊᓪᓚᑕᐅᓯᒪᖕᖏᑐᑦ. 
 
ᐱᓇᓱᐊᕐᑎᓯᒍᑏᑦ 
 
ᐱᓇᓱᐊᕐᑎᓯᒍᑏᑦ ᐱᓇᓱᒐᑦᓴᓕᕆᕕᒻᒥ ᐃᑲᔪᕐᓯᒪᒍᑎᐅᓲᑦ ᓄᓇᓕᓕᒫᓂᒃ ᐱᓇᓱᑦᑎᐅᒍᓐᓇᑐᓂᒃ ᐱᒐᓱᐊᕐᑎᓯᓂᕐᒥᒃ 
ᓄᓇᕕᒻᒥᐅᓄᑦ: 

- ᑮᓇᐅᔭᑎᒍᑦ ᐃᑲᔪᕐᑕᐅᒍᑏᑦ ᐱᒋᐅᕐᓴᔭᐅᔪᓄᑦ ᐊᒻᒪᓗ ᐱᓇᓱᒐᑦᓴᓂᒃ ᓄᐃᑎᕆᓂᖅ ᓄᓇᕕᒻᒥ 
ᐱᓇᓱᐊᕐᕕᖃᕐᑐᓄᑦ, ᓄᓇᕕᐅᑉ ᑭᖕᖒᒪᒋᔭᖏᓐᓂᒃ ᐱᓇᓱᐊᕈᑎᑦᓴᓂᒃ ᒪᑭᑉᐸᓕᐊᒐᓱᐊᕈᑎᑦᓴᓂᒃ 
ᑮᓇᐅᔭᑎᒍᑦ ᐃᓅᖃᑎᒌᓐᓂᑎᒍᓪᓗ; 

- ᓯᕗᓪᓕᐅᔨᓂᖅ ᐱᓇᓱᐊᕐᑎᓯᒍᑎᓂᒃ ᓄᓇᕕᒻᒥᐅᑦ ᐱᓇᓱᒐᕐᑖᕈᓐᓇᐅᑎᑦᓴᖏᓐᓂᒃ; 
- ᐃᓕᓐᓂᐊᑎᓂᒃ ᑫᓪᓚᑐᐃᓂᖅ ᐃᓕᓐᓂᐊᑕᒥᓂᒃ ᐱᔭᕇᑦᓯᐊᖁᓪᓗᒋᑦ; 
- ᐱᓇᓱᒐᕐᓂᒃ ᐊᑕᔪᒥᒃ ᓄᐃᑎᕆᒍᑎᑦᓴᓂᒃ ᐱᓇᓱᐊᕐᓂᖅ. 

 
ᐱᓇᓱᐊᕐᑎᓯᒍᑏᑦ ᐊᑦᔨᒌᖕᖏᑐᓂᒃ ᐱᓇᓱᐊᕐᑎᓯᒍᑎᖃᓲᑦ ᐱᒍᑦᔨᒍᑎᖃᕐᓱᑎᓪᓗ ᐊᑐᓕᕐᑎᓯᒍᑎᐅᑎᓪᓗᒍ 
ᑐᕌᒐᑦᑎᓂᒃ ᐊᑦᔨᒌᖕᖏᑐᓂ ᐱᓇᓱᐊᖃᑎᑦᑎᓂᒃ: 

- ᐃᓱᒪ 
- ᑲᐅᑖᐱᒃᑯᑦ 
- ᐃᕕᕐᑎᕕᒃ 
- ᐱᔪᓐᓇᖁᖓ 

 
ᓄᓇᓕᓐᓂ 
ᐱᓇᓱᒐᑦᓴᓕᕆᓂᕐᒧᑦ 
ᐊᓪᓚᕖᑦ 

ᑲᖏᕐᓱᐊᓗᒃᔪᐊᖅ 107  2 34 17 4 19 2 3 3 5  1 4 10  3 
ᑰᒃᔪᐊᖅ 66  3 6 2 9 25 2 9 1 8  1     

ᑕᓯᐅᔭᖅ 12   2   3   2 1      4 
ᐊᐅᐸᓗᒃ 3   1  1           1 
ᑲᖏᕐᓱᖅ 4    2            2 
ᖁᐊᕐᑕᖅ 0                 
ᑲᖏᕐᓱᔪᐊᖅ 77 6 34 11 6 1 5 4 3  4  1 1  1  
ᓴᓪᓗᐃᑦ 52  13 3 3 5 5 2 8 2 3 3 1   1 3 
ᐃᕗᔨᕕᒃ 5    1    1 1    2    
ᐊᑯᓕᕕᒃ 0                 
ᐳᕕᕐᓂᑐᖅ 110   6 7 11 21 9 7 10 11 1 1  1 2 23 
ᐃᓄᑦᔪᐊᖅ 4    1  1 1   1       
ᐅᒥᐅᔭᖅ 3  1  1  1           
ᑰᒃᔪᐊᕌᐱᒃ 46  4 4 12 1 7  2 1 1  1 4   9 
ᐊᓯᖏᑦ 2    1          1   

ᑲᑎᓐᓂᖓ       491 6 57 67 53 32 87 20 33 20 34 4 6 
1
1 12 4 45 



3 
 

- ᐅᕕᒃᑲᓅᓕᖓᔪᑦ 
 
ᓴᓇᔩᑦ 
 
ᓴᓇᔩᑦ ᐱᓇᓱᐊᕐᑕᐅᓂᖓ, ᓄᓇᕕᒻᒥ ᐱᓇᓱᒐᕐᓂᒃ ᐃᓕᓐᓂᐊᓂᖅ ᐃᑲᔪᕐᑎᐅᖃᑦᑕᓂᐊᕐᑐᓂᓪᓗ ᓴᓇᓂᕐᒥ 
ᐱᓇᓱᐊᕐᑐᓂᒃ, ᑖᓐᓇ ᑐᕌᒐᖃᕐᑐᖅ ᓄᓇᓕᓕᒫᑎᒍᑦ ᓴᓇᔪᓂ ᐱᓇᓱᑦᑎᐅᒍᓐᓇᑐᓂᒃ ᐱᒋᐅᕐᓴᑎᑦᓯᓂᕐᒥᒃ ᐊᒻᒪᓗ 
ᐱᓇᓱᒐᕐᑖᑎᑦᓯᓂᕐᒥᒃ. 
 
ᓴᓇᔩᑦ ᐱᒋᐅᕐᓴᔭᐅᓂᖏᑦ 
 
ᕿᔪᓕᕆᔨᐅᒋᐅᕐᓴᓂᖅ ᐳᕐᑐᓂᖓ 2 
 
CS2 ᑐᕌᖓᑎᓪᓗᒍ ᓄᑖᓄᑦ ᐱᒋᐅᕐᓴᔭᐅᔪᓄᓪᓗ ᓴᓇᓂᕐᒥᒃ ᐃᓕᓐᓂᐊᑎᑦᓯᒍᑎᓕᐊᖑᓯᒪᔪᖅ ᕿᔪᓕᕆᓂᕐᒥᒃ 
ᐱᓇᓱᒐᖃᕈᒪᔪᓄᑦ. ᑖᓐᓇ ᐃᓕᓐᓂᐊᑎᑦᓯᒍᑎᐅᓲᖅ ᐃᓕᓐᓂᐊᑎᑦᓯᕕᒻᒥ ᕿᔪᓕᕆᓂᕐᒥᒃ ᑭᖑᓂᖓᒍᑦ 
ᐆᑦᑐᕋᕐᑎᑕᐅᖃᑦᑕᓗᑎᒃ. CS1 ᐱᓇᓱᐊᕐᑎᓯᒍᑏᑦ ᕿᒥᕐᕈᔭᐅᓲᑦ ᐊᓯᖏᓪᓗ ᐃᑭᐊᕐᒥᐅᑕᓕᕆᒋᐅᕐᓴᓂᖅ ᐊᒻᒪᓗ 
ᐃᒐᓛᓂᒃ ᐊᕙᓗᓕᐅᕆᐅᕐᓴᓂᖅ, ᑖᒃᑯᐊ ᐱᓇᓱᐊᖃᑎᐅᔪᑦ ᐃᓪᓗᓕᐅᓲᑦ. CS2 ᐊᑑᑎᔭᐅᓚᐅᔪᖅ ᐳᕕᕐᓂᑐᒥ ᒣ  
9-ᒥᑦ ᒣ 20-ᒧᑦ ᖁᓕᐅᖕᖏᒐᕐᑐᑦ (9) ᐃᓚᐅᓚᐅᔪᔪᑦ. 
 
ᒥᖑᐊᕆᓂᖅ ᑭᓪᓓᔦᓂᕐᓗ 
 
ᒥᖑᐊᕆᓂᖅ ᑭᓪᓓᔦᓂᕐᓗ ᐱᒋᐊᕐᑎᑕᐅᓯᒪᔪᖅ ᐊᕐᕌᒎᒃ ᒪᕐᕉᒃ ᐊᓂᒍᕐᑑᒃ ᐱᓕᓂᕐᓄᑦ ᓄᑖᓄᓪᓗ ᐱᓇᓱᑦᑎᓄᑦ 
ᐱᓇᓱᐊᕐᓗᑎᒃ ᐱᒋᐅᕐᓴᔭᐅᒍᑎᑦᓴᔭᐅᑦᓱᓂ. ᑕᒡᒍᖓ ᐃᓚᐅᔪᑦ ᒪᕐᕉᓂᒃ ᐃᓕᓐᓂᐊᑎᑕᐅᒍᑎᖃᓲᑦ ᐊᐅᓚᑦᓯᔨᖃᕐᓱᑎᒃ 
ᖃᐅᔨᒪᑦᓯᐊᑐᒥᒃ ᐃᓕᓐᓂᐊᑎᑦᓯᔨᒥᒃ. ᐃᓕᓐᓂᐊᑎᑦᓯᓂᖃᓚᐅᔪᑦ ᐃᓄᑦᔪᐊᒥ ᒣ 16-ᒥᑦ ᔫᓂ 4-ᒧᑦ ᖁᓕᐅᖕᖏᒐᕐᑐᑦ 
(9) ᐃᓚᐅᓚᐅᔪᔪᑦ. 
 
ᓴᓇᔪᓂ ᐃᓗᓯᕐᓱᓯᐊᕈᑏᑦ ᐊᑦᑕᓇᕐᑐᒦᒌᒃᑯᑏᓪᓗ 
 
ᐃᓗᓯᕐᓱᓯᐊᕐᓂᖅ ᐊᑦᑕᓇᕐᑐᒦᑦᑌᓕᓂᕐᓗ ᓴᓇᔪᓂ ᐃᓕᓐᓂᐊᑕᐅᓯᒪᒋᐊᖃᓲᖅ ᓴᓇᔪᓂ ᐱᓇᓱᐊᕐᑐᓕᒫᓄᑦ. 
ᐃᓕᓐᓂᐊᑎᑦᓯᒍᑎᐅᓲᖅ ᐃᓕᓐᓂᐊᑎᑦᓯᔨᒧᑦ Association Sectorielle Paritaire de la Construction 
(ASP)-ᑯᓐᓂᑦ. ᑖᓐᓇ ᐃᓕᓐᓂᐊᑎᑦᓯᒍᑎ ᐊᒥᓱᓄᑦ ᓄᑖᓄᑦ ᐱᓇᓱᑦᑎᓄᑦ ᐃᓕᓐᓂᐊᑕᐅᓲᖑᒻᒥᔪᖅ ᐊᕐᖁᓯᕈᑎᐅᑦᓱᓂ 
ᓴᓇᓂᕐᒥ ᐱᓇᓱᐊᕐᓂᒧᑦ. ᑖᓐᓇ ᐃᓕᓐᓂᐊᑎᑦᓯᒍᑎᐅᒋᐅᓚᐅᔪᖅ ᑰᒃᔪᐊᒥ ᔪᓓ 18-ᒥᑦ 22-ᒧᑦ ᑲᑎᑦᓱᒋᑦ ᖁᓕᓪᓗ 
ᐱᖓᓱᓪᓗ (13) ᐃᓚᐅᓚᐅᔪᔪᑦ. ᒪᕐᕈᕕᓪᓗᑎᒃ ᐱᖓᓱᕕᓪᓗᑎᓪᓘᓃᑦ ᐃᓕᓐᓂᐊᑎᑦᓯᒋᐊᓪᓚᓛᕐᒥᔪᑦ ᑖᒃᑯᓂᖓ 
ᑕᕐᕿᓂ ᙯᔪᓂ. 
 
ᐱᓇᓱᒐᕐᒦᓱᓂ ᐱᒋᐅᕐᓴᔭᐅᓂᖅ 
 
ᐊᕐᕌᒍᑕᒫᑦ, ᐱᓇᓱᒐᕐᒥ ᐱᒋᐅᕐᓴᓂᖅ ᐊᑑᑎᔭᐅᑎᑕᐅᓲᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᓇᓱᒐᑦᓴᓕᕆᓂᕐᒥ 
ᐱᒍᑦᔨᕕᖓᓄᑦ ᐃᑲᔪᕐᓯᓲᖅ ᐃᓄᑐᐃᓐᓇᓂᒃ ᓴᓇᓂᕐᒥᒃ ᐱᒋᐅᕐᓴᔪᒃ ᐱᓇᓱᒐᑦᓴᕆᒍᓐᓇᑕᖏᓐᓂᒃ ᓇᕝᕚᕈᑎᐅᑦᓱᓂ 
ᓴᓇᓂᕐᒥᓗ ᐱᒋᐅᕐᓴᔭᐅᒍᑎᖃᕐᓱᑎᒃ. ᓴᓇᔪᑦ ᐱᓇᓱᐊᕐᓂᓕᒫᖏᓐᓂ, ᐃᓕᓐᓂᐊᑐᑦ ᐱᓇᓱᐊᖃᑎᖃᕐᑎᑕᐅᓲᑦ 
ᐱᒍᓐᓇᐅᑎᓕᓐᓂᒃ ᐃᓕᓐᓂᐊᑎᑕᐅᒍᑎᖃᕐᓱᑎᒃ ᓴᓇᓂᕐᒥ ᐱᓇᓱᑦᑎᐅᓯᐊᕈᑎᓂᒃ. ᑖᒃᑯᐊ ᐃᓕᓐᓂᐊᑐᑦ 
ᑫᕙᓪᓚᒍᓯᓕᐊᖏᑦ ᐱᓇᓱᐊᕐᓱᑎᒃ ᐃᓕᓐᓂᐊᓱᑎᒃ ᓄᐊᑕᐅᓲᑦ ᐊᓪᓚᑕᐅᖃᑦᑕᓱᑎᒃ ᐊᑐᓂᑦ ᐱᓇᓱᐊᕐᑐᑦ 
ᐊᓪᓚᖁᑎᖃᕐᓱᑎᒃ ᓴᓇᔩᓪᓗ ᐱᓇᓱᐊᕐᑎᓯᒍᑎᖏᓐᓄᑦ ᐊᓪᓚᑕᐅᖃᑦᑕᓲᖑᑦᓱᑎᒃ ᐱᓇᓱᐊᕐᕕᒋᔭᕐᒥᓄᑦ. 
 
ᑲᑎᑦᓱᒋᑦ 41 ᓴᓇᔩᑦ ᐱᓇᓱᐊᕐᑕᐅᓂᖓᓄᑦ ᑕᒡᒐᓂ ᐊᕐᕌᒍᒥ ᐃᓚᐅᓚᐅᕐᑐᑦ. 
 
ᐊᓪᓚᖑᕐᑕᐅᔪᑦ: ᐸᔅᑳᓪ ᐋᖕᑎᐊᓪ 

ᐅᕕᒃᑲᓄᑦ ᐱᓇᓱᒐᑦᓴᓕᕆᓂᖅ 
 
ᐅᕕᒃᑲᓄᑦ ᐱᓇᓱᒐᑦᓴᓕᕆᓂᖅ ᓄᓇᕕᒻᒥ ᑐᕌᖓᓲᖅ ᐅᕕᒃᑲᓄᑦ ᐅᑭᐅᓕᓐᓄᑦ 16 ᐊᒻᒪᓄ 35 ᐊᑯᓐᓂᖓᓂ 
ᓄᓇᓕᓕᒫᓂ 14-ᓂ ᐱᒍᑦᔨᒍᑎᖃᕐᓱᑎᒃ, ᐱᓇᓱᒐᑦᓴᓯᐅᕐᑐᓂᒃ ᐃᑲᔪᕐᓯᓯᒪᓂᖅ, ᐱᓇᓱᒐᕐᑖᓚᐅᕐᑎᓇᒋᑦ 
ᑲᑎᒪᓂᐊᕈᓯᖃᕐᑎᓯᓂᖅ ᐱᓇᓱᐊᕐᑎᓯᒍᑎᖃᕐᓂᓗ ᐅᕕᒃᑲᓂᒃ ᐱᒋᐅᕐᑎᓯᒍᑎᓂᒃ ᐱᓇᓱᒐᕐᑖᑎᑦᓯᒍᑎᓂᓪᓗ. 
 
ᒣᖑᑎᓪᓗᒍ ᐅᕕᒃᑲᓂᒃ ᐱᓇᓱᒐᑦᓴᓕᕆᓂᕐᒥᒃ ᐱᓇᓱᐊᕐᑐᓕᒫᑦ ᐃᓕᓐᓂᐊᑎᑕᐅᓚᐅᔪᑦ ᐅᓪᓗᓂᒃ ᐱᖓᓱᓂᒃ  
Creneau ᐱᓇᓱᐊᕐᑕᐅᔪᓂᒃ ᐃᓕᓐᓂᐊᑎᑕᐅᑦᓱᑎᒃ CJE Huntingdon office-ᑯᑦ ᐊᓪᓚᕕᖓᓂ. ᑖᓐᓇ 
ᐃᓕᓐᓂᐊᑎᑦᓯᓂᖅ ᑐᑭᓯᑎᑦᓯᓂᐅᓚᐅᔪᖅ ᓱᓇᐅᒻᒪᖔᑕ ᐱᓇᓱᐊᕐᑕᐅᔪᑦ Creneau-ᑯᓄᑦ ᐊᒻᒪᓗ 
ᐱᓇᓱᐊᖃᑎᐅᔪᓄᑦ ᖃᓪᓗᓈᓂ, ᐳᓛᕆᐊᕐᓱᑎᓪᓗ CJE ᐊᓪᓚᕕᖏᓐᓄᑦ Verdun-ᒥ Chateauguay-ᒥᓗ, 
ᐊᑕᐅᓯᕐᒧᓗ ᐱᓇᓱᐊᕐᑕᖏᓐᓄᑦ ᐃᓚᐅᕕᖃᕐᓱᑎᒃ. ᑖᒃᑯᐊ ᐃᓱᓕᒍᑎᖃᓚᐅᔪᑦ ᐊᕐᕌᒍᒥ ᐱᓇᓱᐊᓲᒥᓂᒃ 
ᐃᓚᐅᑎᓪᓗᒍ ᐊᕐᖁᑎᒃᑯᑦ ᐱᓱᕋᔭᕐᓂᖅ ᑕᑯᑦᓴᐅᑎᑦᓯᓱᑎᒃ ᐃᑦᓯᒍᕈᓯᕐᒥᒍᑦ ᐊᑦᔨᒌᖕᖏᑐᓂᒃ ᐱᐅᓯᓕᓐᓂᒃ. 
ᐅᕕᒃᑲᓂᒃ ᐱᓇᓱᒐᑦᓴᓕᕆᓂᐅᑉ ᐱᓇᓱᑦᑎᖏᑦ ᑲᑎᓯᖃᑦᑕᓚᐅᔪᒻᒥᔪᑦ ᐱᓇᓱᐊᑎᖃᐅᔪᓂᒃ, ᐃᓚᐅᑎᓪᓗᒋᑦ 
ᐱᔪᓐᓇᖁᖓ, Exeko ᐊᒻᒪᓗ RCJEQ. 
 
ᐅᖓᕙᒥ: 
 
2022 ᐅᐱᕐᖔᖓᓂ ᐱᓇᓱᐊᕐᑎᓯᒍᑏᑦ, ᐅᕕᒃᑲᓂᒃ ᐱᓇᓱᒐᑦᓴᓕᕆᔩᑦ ᓄᓇᕕᒻᒥ ᑰᒃᔪᐊᒥ ᐱᓇᓱᐊᓲᑦ 
ᐱᓇᓱᒐᑦᓴᓯᐅᕐᑎᓯᖃᑦᑕᓚᐅᕐᑐᑦ ᒣᒥ ᔫᓂᒥᓗ ᐃᓕᓐᓂᐊᑎᓂᒃ ᓄᓇᓕᒻᒥᐅᓂᓪᓗ ᐊᐅᐸᓗᒻᒥ (ᒣ 3-5), 
ᑲᖏᕐᓱᔪᐊᒥ (ᔫᓂ 7), ᑲᖏᕐᓱᐊᓗᒃᔪᐊᒥ ᔫᓂ 14 ᐊᒻᒪᓗ 16). ᑲᖏᕐᓱᔪᐊᒥ ᐱᑦᔪᔨᒐᑦᓴᖃᓚᐅᔪᖕᖏᑐᑦ, 
ᐊᑕᐅᓯᕐᒥᒃ ᐃᑲᔪᕐᓱᑎᒃ ᑲᖏᕐᓱᐊᓗᒃᔪᐊᒥ ᐊᑕᐅᓯᕐᒥᓗ ᐃᓕᓐᓂᐊᑎᒥᒃ ᐊᐅᐸᓗᒻᒥ ᐱᓇᓱᒐᑦᓴᓯᐅᕈᑎᑦᓴᖏᓐᓂᒃ 
ᐊᓪᓚᑎᓪᓗᒍ ᐃᑲᔪᕐᓯᓱᑎᒃ. ᑲᑎᑦᓱᒋᑦ ᖁᓕᓪᓗ ᐱᖓᓲᔪᕐᑐᓗ (16) ᐃᓚᐅᓚᐅᔪᒻᒥᔪᑦ ᐱᓇᓱᒐᐅᒍᓐᓇᑐᓂᒃ 
ᕿᒥᕐᕈᑎᑕᐅᓂᖃᕐᑎᓗᒋᑦ ᑕᕐᓴᑲᓪᓚᒃ ᐃᓕᓐᓂᐊᕕᒻᒥ ᐊᐅᐸᓗᒻᒥ. ᑭᖑᓪᓕᐹᒥ ᑲᖏᕐᓱᔪᐊᒥ ᐅᕕᒃᑲᓄᑦ 
ᐱᓇᓱᒐᑦᓴᓕᕆᔩᑦ ᓄᓇᓕᒻᒥ ᐱᓇᓱᒐᑦᓴᓕᕆᓂᕐᒥᒃ ᐱᒋᐅᕐᓴᔭᐅᖃᑎᐅᓚᐅᔪᑦ (ᔫᓂ 8-9) ᐃᓕᓐᓂᐊᑎᑦᓯᑎᓪᓗᒋᑦ 
Exeko-ᑯᑦ, ᐃᓱᒪᒃᑯᑦ ᐱᓇᓱᖃᑎᒋᓲᖏᑦ.  
 
ᒣ 25-ᖑᑎᓪᓗᒍ, ᐅᕕᒃᑲᓄᑦ ᐱᓇᓱᒐᑦᓴᓕᕆᔩᑦ ᐱᔪᓐᓇᖁᖔᒧᑦ ᐃᓚᐅᓚᐅᔪᑦ ᐱᒋᐅᕐᓴᑎᑦᓯᓂᖃᕐᑎᓗᒋᑦ ᑰᒃᔪᐊᒥ 
ᐅᖄᒋᐊᕐᑐᓯᒪᓴᑦᓱᑎᒃ ᓯᑕᒪᐅᔪᕐᑐᓄᑦ (8) ᐅᕕᒃᑲᓂᒃ ᐱᓇᓱᒐᑦᓴᓕᕆᔨᓄᑦ ᐱᓇᓱᐊᕐᑕᐅᔪᓂᒃ ᐱᒍᑦᔨᒍᑎᓂᓪᓗ 
ᐅᖄᒍᑎᖃᕐᑎᓗᒋᑦ. ᑖᑦᓱᒪ ᑭᖑᓂᖓᒍᑦ ᖃᐅᔨᑎᑕᐅᖃᑦᑕᓚᐅᕐᑐᒍᑦ ᐃᓕᓐᓂᐊᑎᑕᐅᒍᑎᒥᓂᒃ ᐱᔭᕇᕐᑎᑕᐅᒍᒪᔪᓂᒃ 
ᐅᕕᒃᑲᓂᒃ ᐱᓇᓱᒐᑦᓴᓕᕆᔨᑎᒍᑦ. ᐅᕕᒃᑲᓂᑦ ᐱᓇᓱᒐᑦᓴᓕᕆᓂᐅᑉ ᐊᓪᓚᕕᖓᓂ ᐃᓕᓐᓂᐊᑎᑦᓯᔨᐅᒐᔭᕐᑑᑉ 
ᐃᓂᒋᒐᔭᕐᑕᖓ ᐱᓇᓱᐊᕐᑕᐅᔪᖅ. 
 
ᔫᓂᐅᑎᓪᓗᒍ, ᐅᕕᒃᑲᓄᑦ ᐱᓇᓱᒐᑦᓴᓕᕆᔩᑦ ᑰᒃᔪᐊᒥ ᐊᓪᓚᕕᖓ ᑐᖕᖓᓱᑦᑎᓯᓚᐅᔪᖅ ᐃᓕᓐᓂᐊᑎᓂᒃ: ᑫᓚ 
ᓵᓪᒧᔅ ᐱᓇᓱᐊᖃᑎᖏᖃᑦᑕᓚᐅᕐᑕᕗᑦ ᐊᓕᐊᓇᕐᑑᑎᓗᒍ! ᐃᓕᑦᓯᔫᒥᓚᐅᕐᑐᖅ ᐱᒍᑦᔨᒍᑎᓂᒃ, ᑲᑎᒪᖃᑎᐅᓂᕐᒥᒃ 
ᐱᓇᓱᐊᖃᑎᒋᓲᑦᑎᓂ ᐊᓯᖏᓐᓄᓗ ᓄᓇᓕᓐᓄᑦ ᐊᕐᕕᑕᕐᓂᒥᒃ. ᐅᖃᓚᐅᔪᔪᖅ ᓯᕗᓂᕐᒥ ᐱᓇᓱᒋᐊᕐᑐᓗᓂ 
ᐅᑎᕈᒪᒐᔭᕐᓂᕋᕐᓱᓂ. 
 
ᔪᓓ 14-ᖑᑎᓪᓗᒍ ᐅᕕᒃᑲᓄᑦ ᐱᓇᓱᒐᑦᓴᓕᕆᔩᑦ ᓄᓇᕕᒻᒥ ᐊᑐᐃᓐᓇᕈᕐᑎᕆᓯᒪᓚᐅᔪᔪᑦ ᐆᑦᑐᕋᐅᑎᐅᔪᒥᒃ 
ᐅᔭᕋᓐᓂᐊᕋᑦᓴᓯᐅᕐᓂᖅ ᐅᔭᕋᓐᓂᐊᑎᓂᒃ Canadian Royalties-ᑯᓐᓂᒃ ᐱᓇᓱᐊᖃᑎᖃᕐᓱᑎᒃ. ᑰᒃᔪᐊᒥᐅᑦ 18-ᓂᒃ 
ᐅᑭᐅᓖᑦ ᐅᖓᑖᓂᓗ ᑕᑯᓂᐊᕐᑎᑕᐅᒍᓐᓇᓚᐅᔪᑦ Canadian Royalties-ᑯᑦ ᐅᔭᕋᓐᓂᐊᕕᖓᓄᑦ ᐅᓪᓗᓭᓐᓇᖅ 
ᐅᑎᓚᖓᑦᓱᑎᒃ ᕿᒥᕐᕈᕆᐊᕐᑐᓱᑎᒃ, ᑲᑎᓯᒋᐊᕐᑐᓱᑎᓪᓗ ᐃᓄᑐᐃᓐᓇᓂᒃ ᐱᓇᓱᑦᑎᑖᓲᓂᒃ ᐱᓇᓱᒐᑦᓴᓂᓪᓗ 
ᐊᑐᐃᓐᓇᐅᔪᓂᒃ ᑐᑭᓯᑎᑕᐅᑦᓱᑎᒃ. ᖁᓕᐅᖕᖏᒐᕐᑐᑦ (9) ᐅᐸᐅᑎᓚᐅᔪᔪᑦ, ᒪᕐᕉᒃ (2) ᓄᕐᙯᓇᓚᐅᔪᔫᒃ 
ᐊᐅᓪᓚᓚᐅᕐᑎᓇᒋᑦ. ᑕᓪᓕᒪᑦ (5) ᐅᕕᒃᑫᑦ ᐊᒻᒪᓗ ᒪᕐᕉᒃ (2) ᐱᓇᓱᒐᑦᓴᓕᕆᓂᕐᒥᒃ ᐱᓇᓱᑦᑏᒃ 
ᐳᓛᕆᐊᓚᐅᔪᔪᑦ ᒪᕐᕉᓂᒃ (2) ᐊᐅᓪᓚᖃᑎᐅᒋᐊᓖᓐᓂᒃ ᒥᕝᕕᓕᐊᕐᑐᖃᓚᐅᔪᖕᖏᒪᑦ ᐊᐅᓪᓚᕆᐊᖃᓕᕐᑎᓗᒋᑦ. 
ᐅᑯᐊ ᐱᓇᓱᐊᓚᐅᔪᔭᖏᑦ: 

1. ᐳᓛᕆᐊᕐᓂᒥᑕ ᐃᓱᓕᓂᖓᓂ, ᐃᓚᐅᔪᓕᒫᑦ ᐱᓇᓱᒐᕐᑖᕈᒪᐅᑎᒥᓂᒃ ᑐᓂᔨᓚᐅᔪᔪᑦ ᐱᓇᓱᐊᕈᓯᕐᓂᓗ 
ᐊᒥᓲᖕᖏᑐᓂ ᐊᐱᕐᓱᑕᐅᓂᖃᓛᕐᓱᑎᒃ 

2. ᐊᑕᐅᓯᖅ ᐱᓇᓱᒐᕐᑖᓴᐅᑎᒋᓚᐅᔪᔪᖅ ᐱᓇᓱᒋᐊᓛᕐᓕᕐᑐᖅ ᐅᔭᕋᓐᓂᐊᑎᒃᑯᓂ Canadian Royalties 
ᐊᐅᒡᒍᓯ 15-ᒥ. ᐊᓯᖏᑦ ᐅᑕᕐᕿᖏᓐᓇᑐᑦ ᐱᓇᓱᒐᕐᑖᕋᓱᐊᕈᑎᓂᒃ ᑕᑕᕐᓴᑕᐅᓯᒪᒋᐊᓕᓐᓂᒃ. 

ᔪᓓ 15-ᖑᑎᓪᓗᒍ ᐅᕕᒃᑲᓂᒃ ᐱᓇᓱᒐᑦᓴᓕᕆᔩᑦ ᐳᓛᕆᐊᓚᐅᔪᑦ ᐅᐱᕐᖔᒥ ᐊᑐᐊᕐᓯᒋᐅᕐᓴᑎᑦᓯᓲᓄᑦ 
ᐅᖄᕕᒋᒋᐊᕐᑐᓱᒋᑦ ᐃᓚᐅᔪᑦ ᐱᓇᓱᑦᑎᖏᓪᓗ (20 ᐃᓄᐃᑦ) ᐅᕕᒃᑲᓄᑦ ᐱᓇᓱᒐᑦᓴᓕᕆᓂᕐᒥ 
ᖃᓄᐃᓘᓲᖑᒻᒪᖔᑕ ᐱᓇᓱᐊᕐᑎᓯᒍᑎᑎᒍᑦ ᐱᒍᑦᔭᐅᒍᑎᑎᒍᓪᓗ. ᓈᒻᒪᓈᑦᓯᐊᑐᕋᑕᐅᓚᐅᔪᖅ ᓯᕗᓂᕐᒥ 
ᑕᑯᒍᒪᒐᔭᕐᑕᖏᓐᓂᒃ ᐊᑑᑎᒍᒪᒐᔭᕐᑕᒥᓂᓪᓗ ᐅᖄᒍᓐᓇᓯᓚᐅᔪᒻᒪᑕ. 
 
ᔪᓓ 19-ᒥᑦ 21-ᒧᑦ, ᐅᕕᒃᑲᓄᑦ ᐱᓇᓱᒐᑦᓴᓕᕆᓂᐅᑉ ᐊᓪᓚᕕᖓ ᑰᒃᔪᐊᒥ ᐱᓇᓱᐊᖃᑎᖃᓚᐅᔪᖅ ᑰᒃᔪᐊᑉ 
ᓄᓇᓕᖓᑕ ᑲᕙᒫᐱᖓᓂᒃ ᓄᓇᕕᒻᒥᓗ ᐃᓗᓯᓕᕆᔨᓂᒃ ᐅᓪᓗᓂᒃ ᐱᖓᓱᓂᒃ ᓄᓇᓕᒻᒥᒃ ᓴᓂᕐᓱᑎᒃ 
ᐃᓱᓕᓂᖓᓂᓪᓗ ᐳᐊᓈᓯᖃᑎᒌᑦᓱᑎᒃ, ᑖᒃᑯᐊ ᐊᑑᑎᔭᐅᑦᓯᐊᓚᐅᔪᑦ ᑰᒃᔪᐊᒥᐅᓄᑦ. ᑖᓐᓇ ᐊᓪᓚᕕᑦᑕ 
ᓯᕗᓪᓕᐸᐅᑎᓪᓗᒍ ᐊᑑᑎᔭᐅᑎᒋᐅᕐᑕᖓ Creneau ᐱᓇᓱᐊᕐᑎᓯᒍᑎᖏᑎᒍᑦ, ᒣᖑᑎᓪᓗᒍ 
ᐱᒋᐅᕐᓴᔭᐅᓂᕆᓚᐅᔭᑦᑕ ᑭᖑᓂᖓᒍᑦ. 
 
ᔪᓓ 27-ᒥᑦ 29-ᒧᑦ, ᐅᕕᒃᑲᓄᑦ ᐱᓇᓱᒐᑦᓴᓕᕆᔩᑦ ᐊᑐᐃᓐᓇᕈᕐᑎᕆᓯᒪᓚᐅᔪᑦ ᑐᖓᓕᐊᓂ ᖃᐅᔨᓴᕐᓂᖅ 
ᓄᓇᕕᒻᒥ ᒥᕐᖑᐃᓯᕐᕕᓂᒃ ᑑᕐᓱᔫᑉ ᒥᕐᖑᐃᓯᕐᕕᖓᓂ. ᐅᕕᒃᑫᑦ 14-ᓂ ᓄᓇᓕᓐᓂ ᐱᓯᒪᔪᑦ ᙯᕐᖁᔭᐅᓯᒪᓚᐅᔪᑦ 
ᐅᓪᓗᓂᒃ ᐱᖓᓱᓂᒃ ᒥᕐᖑᐃᓯᕐᕕᒦᒋᐊᕐᑐᓗᑎᒃ ᑐᑭᓯᑎᑕᐅᒐᔭᕐᓗᑎᒃ ᐱᓇᓱᒐᐅᒍᓐᓇᑐᓂᒃ, ᒥᕐᖑᐃᓯᕐᕕᒥᓪᓗ 
ᓱᖃᑦᓯᔪᓄᑦ ᐊᓃᕐᑐᓄᑦ ᐃᓚᐅᓗᑎᒃ ᐃᓕᑦᓯᒋᐊᓪᓚᓗᑎᓪᓗ ᐱᓇᓱᒐᐅᒍᓐᓇᑐᓂᒃ ᐃᓕᓐᓂᐊᑎᑦᓯᒍᑎᓂᒃ 
ᐊᑐᐃᓐᓇᐅᑎᑕᐅᓲᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ. ᓯᓚᕐᓂᓗᓚᐅᔪᒻᒪᑦ ᖃᖓᑦᑕᔫᓪᓗ ᓄᕐᙯᓇᖃᑦᑕᓱᑎᒃ ᓯᑕᒪᑦ 
(4) ᐃᓚᐅᒍᓐᓇᓯᓚᐅᔪᖕᖏᑐᑦ. ᓯᑕᐅᒪᔪᕐᑑᒋᐊᖃᓚᐅᔪᒻᒪᑕ (8) ᐊᑕᐅᓯᕐᓗ (1) ᐅᑕᕐᕿᓱᓂ ᐃᓂᑖᑲᓪᓚᒍᓂ. 
ᑕᓪᓕᒪᑦ (5) ᐅᕕᒃᑫᑦ ᐃᓚᐅᒍᓐᓇᓯᓚᐅᔪᑦ ᒪᕐᕉᓂᒃ (2) ᐅᕕᒃᑲᓄᑦ ᐱᓇᓱᒐᑦᓴᓕᕆᓂᕐᒥ ᐱᓇᓱᑦᑏᓂᒃ 
ᐃᓚᖃᕐᓱᑎᒃ (ᐊᑕᐅᓯᖅ ᑰᒃᔪᐊᒥᑦ ᐁᑉᐸᖓᓗ ᐃᓄᑦᔪᐊᒥᑦ) ᐱᖓᓱᓪᓗ (3) ᐆᒪᔪᓂᒃ ᐳᓖᓰᑦ (ᐊᑕᐅᓯᖅ 
ᐃᓕᓐᓂᐊᑎᑕᐅᓚᐅᔪᖅ ᐅᐱᕐᖔᖑᓂᖓᓂ ᐊᐅᓚᔨᓚᐅᔪᖅ ᑕᑯᓯᒪᒻᒥᒐᑦᑎᒍ ᐱᓇᓱᒐᐅᒍᓐᓇᑐᓂᒃ 
ᐱᓇᓱᐊᕐᑕᐅᑎᑦᓯᓂᑦᑎᓂ). ᐅᑯᐊ ᐳᓛᕆᐊᕐᓯᒪᑎᓪᓗᑕ ᐊᑑᑎᓚᐅᔪᔪᑦ: 

1. ᒥᕐᖑᐃᓯᕐᕕᒥ ᐱᓇᓱᑦᑎᑕ ᐃᓚᖓᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐃᓕᓐᓂᐊᑎᑦᓯᒍᑎᖏᓐᓂᒃ 
ᐃᓕᓐᓂᐊᕈᒪᓂᕋᕐᓯᒪᔪᖅ (ᐅᒥᐊᓕᑦᑕᐅᓂᕐᒥᒃ) ᑲᑎᖕᖓᓯᑦᓱᑕ ᐃᓕᓴᕐᓂᓕᕆᓂᕐᒥᒃ ᖃᐅᔨᔭᕕᓂᕐᒥᓂᒃ. 

2. ᐃᓚᐅᒋᐅᕐᑐᖃᓚᐅᔪᒻᒥᔪᖅ ᕿᒥᕐᕈᕆᐊᕐᑐᑎᓪᓗᑕ ᑰᕈᕐᔪᐊᑉ ᒥᕐᖑᐃᓯᕐᕕᖓᓂᒃ. ᐃᓚᐅᓯᓚᐅᔪᑎᓪᓗᒍᓂᑦ, 
ᐱᓇᓱᐊᖃᑎᐅᒍᒪᓯᒪᔪᖅ ᒥᕐᖑᐃᓯᕕᓕᕆᓂᕐᒥᒃ. ᐃᓕᓐᓂᐊᑎᑕᐅᒍᒪᒐᒥ ᒣᖑᑎᓪᓗᒍ ᐃᓚᐅᓚᐅᔪᔪᖅ 
ᐱᔪᓐᓇᖁᖔᒧᑦ ᐃᓕᓐᓂᐊᕆᐊᓪᓚᓛᕈᒪᑦᓱᓂᓗ ᒥᕐᖑᐃᓯᕐᕕᓕᕆᓂᕐᒥᒃ ᑲᖏᕐᓱᐊᓗᒃᔪᐊᒥ. 

 
ᐊᐅᒡᒍᓯ 1-ᒥᑦ 5-ᒧᑦ, ᐅᕕᒃᑲᓂᒃ ᐱᓇᓱᒐᑦᓴᓕᕆᔩᑦ ᐱᓇᓱᑦᑎᖏᑦ ᑰᒃᔪᐊᒥ ᐃᓚᐅᓚᐅᔪᔪᑦ ᑕᒡᒐᓂ ᐊᕐᕌᒍᒥ 
ᑲᑎᕕᒃ ᐃᓕᓴᕐᓂᓕᕆᓂᐅᑉ ᐃᓕᓐᓂᐊᕕᓐᓂ ᐊᖓᔪᕐᖄᖏᑦᑕ ᑲᑎᒪᓂᖓᓐᓄᑦ ᒪᓐᑐᕆᐊᓪᒥ. ᐱᓇᓱᑦᑏᑦ 
ᐃᓚᒋᔭᐅᓚᐅᔪᔪᑦ ᑎᒥᐅᔪᓄᑦ ᓄᓇᕕᒻᒥ ᑐᓴᕐᑎᓯᒋᐊᕐᑐᓯᒪᔪᓄᑦ ᑕᑯᑦᓴᐅᑎᑦᓯᓱᑎᓪᓗ ᓱᓇᔨᐅᓂᕐᒥᓂᒃ 
ᑐᑭᓯᑎᑦᓯᒍᑎᓂᓪᓗ ᑐᓂᔨᑦᓱᑎᒃ ᐱᒍᑦᔨᒍᑎᓂᒃ ᐊᑐᐃᓐᓇᐅᔪᓂᒃ ᑐᓴᕐᑎᓱᒋᑦ ᐃᓕᓐᓂᐊᕖᑦ ᐊᐅᓚᑦᓯᔨᖏᑦ. 
 
ᐊᐅᒡᒍᓯ 10, 11-ᒥᓗ, ᐅᕕᒃᑲᓄᑦ ᐱᓇᓱᒐᑦᓴᓕᕆᔩᑦ ᐃᒐᓂᖃᕐᑎᓯᓚᐅᔪᑦ ᓂᐅᕐᕈᓯᕐᓱᑎᓪᓗ ᐃᒐᔭᒥᓂᒃ 
ᐱᖓᓲᔪᕐᑐᑦ (6) ᐅᕕᒃᑫᑦ ᓴᑐᕐᕖᑯᓐᓂᑦ ᐱᓯᒪᔪᑦ ᑰᒃᔪᐊᒥ. ᑮᓇᐅᔦᑦ ᓄᐊᑕᖏᑦ ᐊᑐᕐᑕᐅᓛᕐᑐᑦ ᐊᐅᒡᒍᓯᐅᑉ 
ᕿᑎᖓᓂ ᖃᓪᓗᓈᓕᐊᓯᑉᐸᑕ. ᑖᓐᓇ Creneau ᐱᓇᓱᐊᕐᑎᓯᒍᑎᖏᑦᑕ ᑐᖓᓕᐊ ᐊᑑᑎᔭᐅᒋᐊᕐᓯᒪᔪᖅ ᐅᕕᒃᑲᓂᒃ 
ᐱᓇᓱᒐᑦᓴᓕᕆᔨᓄᑦ. 
 
ᑕᓯᐅᔭᕐᔪᐊᒥ: 
 
ᒣᖑᑎᓪᓗᒍ ᐃᓕᓐᓂᐊᓇᐅᑉ ᐊᕐᕌᒍᖓ ᐃᓱᓕᓚᐅᔪᒻᒪᑦ ᐅᐱᕐᖔᑉ ᐱᒋᐊᕐᓂᖓ. ᐅᕕᒃᑲᓄᑦ ᐱᓇᓱᒐᑦᓴᓕᕆᔩᑦ 
ᐃᓄᑦᔪᐊᒥ ᐃᓕᓐᓂᐊᑎᓂᒃ ᐱᓇᓱᒍᒪᔪᓂᒃ ᐃᑲᔪᕐᓱᑎᒃ ᐱᓇᓱᐊᖃᑦᑕᓚᐅᕐᑐᑦ ᑐᓴᐅᑎᒃᑰᕈᑎᖃᖃᑦᑕᓱᑎᓪᓗ 
ᐱᓇᓱᒐᑦᓴᓂᒃ ᐊᑐᐃᓐᓇᐅᑎᑕᐅᔪᓂᒃ. ᑕᕐᕿᐅᑉ ᓈᓂᖓᓂ ᐅᐱᕐᖔᒥ ᐱᓇᓱᐊᕐᑎᓯᒍᑎᓄᑦ ᐃᓚᐅᑎᓪᓗᒍ, 
ᐳᕕᕐᓂᑐᓕᐊᓚᐅᔪᑦ ᐅᓪᓗᓂᒃ ᐱᖓᓱᓂᒃ ᑖᕙᓃᑦᓱᑎᒃ ᐱᓇᓱᒐᑦᓴᓯᐅᕐᑐᓂᒃ ᐃᑲᔪᕆᐊᕐᓯᒪᑦᓱᑎᒃ ᓯᑕᒪᓂᓪᓗ 
ᐃᑲᔪᕐᓱᑎᒃ. ᑰᒃᔪᐊᕌᐱᓕᐊᕆᐊᖃᕐᓱᑎᒃ ᐅᒥᐅᔭᒧᓪᓗ ᐅᐸᐅᑎᒍᓐᓇᓚᐅᔪᖕᖏᑐᑦ ᓯᓂᑦᑕᕕᑦᓴᖃᖕᖏᓂᑯᖓᓄᑦ. 
 
ᔫᓂ ᐊᑐᓯᕐᖃᒥᐅᑎᓪᓗᒍ, ᐅᕕᒃᑲᓄᑦ ᐱᓇᓱᒐᑦᓴᓕᕆᔩᑦ ᓄᓇᕕᒻᒥ ᐱᓇᓱᐊᖃᑎᖃᓚᐅᔪᑦ ᐃᓄᑦᔪᐊᒥᐅᑉ 
ᓄᓇᓕᖓᑕ ᑲᕙᒫᐱᖓᓂᒃ ᐱᓇᓱᒍᒪᔪᕐᓯᐅᓱᑎᒃ ᐊᑭᓕᕐᑐᑕᐅᒍᓐᓀᓗᑎᒃ ᓇᓪᓕᐅᓂᕐᓯᐅᓂᖃᓕᕐᐸᑕ 100-ᓂᒃ 
ᐊᕐᕌᒍᓂᒃ ᐊᓚᒃᑲᕆᐊᓪᓚᒥᒃ. ᐊᑕᐅᓯᕐᒥᒃ ᐃᓚᐅᒍᒪᓯᒪᔪᖃᓚᐅᔪᖅ, ᓇᓪᓕᐅᓂᕐᓯᐅᑐᑦ ᐱᔭᕇᓕᕐᑎᓗᒋᑦ ᑭᓯᐊᓂ 
ᑭᖕᖒᒪᓇᕈᓐᓀᑎᓪᓗᒍ. 

ᔫᓂ 28-ᒥ ᐱᓇᓱᒐᑦᓴᓯᐅᕐᑐᑦ ᐃᑎᑐᐃᓐᓇᕕᒋᒍᓐᓇᑕᖓᓂᒃ ᐊᑐᐃᓐᓇᕈᕐᑎᕆᓯᒪᓚᖓᓚᐅᔪᔪᑦ. ᐅᕕᒃᑲᓄᑦ 
ᐱᓇᓱᒐᑦᓴᓕᕆᔩᑦ ᐳᓚᕋᓚᖓᓚᐅᔪᑦ ᐱᓇᓱᕝᕕᐅᔪᓄᑦ ᐳᓚᕋᑎᖃᕐᓗᑎᒃ ᐱᓇᓱᒐᑦᓴᓯᐅᕐᑐᓂᒃ. ᑖᓐᓇ 
ᑭᖑᕙᕆᐊᕐᑕᐅᓚᐅᔪᖅ ᐃᓚᐅᔪᑦᓴᖃᓚᐅᔪᖕᖏᒪᑦ. ᐅᑭᐊᒥ ᐊᑑᑎᔭᐅᒐᓱᐊᓛᕐᑐᖅ ᐱᓇᓱᒐᑦᓭᑦ 
ᐊᑐᐃᓐᓇᐅᓂᕐᓴᐅᓕᕐᐸᑕ. 
 
ᐅᕕᒃᑲᓄᑦ ᐱᓇᓱᒐᑦᓴᓕᕆᔩᑦ ᐸᕐᓇᓯᒪᓚᐅᔪᒻᒥᔪᑦ ᕿᒥᕐᕈᑎᑦᓯᓂᕐᒥᒃ ᐱᓇᓱᒐᐅᒍᓐᓇᑐᓂᒃ ᐃᓄᑦᔪᐊᑉ ᓄᓇᓕᖓᑕ 
ᑲᕙᒫᐱᒃᑯᖏᓐᓂ ᔪᓓ 8-ᒥ. ᑖᓐᓇ ᑭᖑᕙᕆᐊᕐᑕᐅᓚᐅᔪᖅ ᐃᓚᐅᔪᑦᓴᖃᓚᐅᔪᖕᖏᒪᑦ ᑲᕙᒫᐱᒃᑯᓗ 
ᐱᓇᓱᑦᑏᓂᐊᕐᓱᑎᒃ. 
 
ᑭᖑᓪᓕᐸᐅᑎᓪᓗᒍ, ᐅᕕᒃᑲᓄᑦ ᐱᓇᓱᒐᑦᓴᓕᕆᔩᑦ ᐃᓄᑦᔪᐊᒥ ᑕᒡᒐᓂ ᐊᕐᕌᒍᒥ ᐃᓚᐅᓚᖓᔪᑦ ᑲᑎᕕᒃ 
ᐃᓕᓴᕐᓂᓕᕆᓂᖅ ᓱᖏᐅᓯᓭᓂᖃᕐᑎᓗᒍ ᐃᓕᓐᓂᐊᑎᑦᓯᔨᓂᒃ ᒪᓐᑐᕆᐊᓪᒥ. ᐱᓇᓱᑦᑏᑦ ᓄᓇᕕᒻᒥ ᑎᒥᐅᔪᓂ 
ᑕᑯᑦᓴᐅᑎᑦᓯᓛᕐᑐᑦ ᐊᐅᒡᒍᓯ 12-ᒥ ᑐᑭᓯᑎᑦᓯᒍᑎᖃᕐᓗᑎᒃ ᐊᑦᔨᒌᖕᖏᑐᓂᒃ ᐱᒍᑦᔨᒍᑎᓂᒃ ᓄᑖᓄᑦ 
ᐃᓕᓐᓂᐊᑎᑦᓯᔨᓄᑦ. 
 
ᐊᑑᑎᑦᓯᐊᑐᕕᓂᕐᒥᒃ ᐅᓂᒃᑳᓂᖅ: ᐅᕕᒃᑲᓂᒃ ᐱᓇᓱᒐᑦᓴᓕᕆᔩᑦ ᐅᖄᖃᑎᖃᓚᐅᔪᔪᑦ Gladue ᐊᓪᓚᑎᒥᒃ 
ᒪᑭᕝᕕᒥ ᔫᓂᐅᑎᓪᓗᒍ ᑐᑭᓯᑎᑦᓯᒍᑎᖃᕐᓱᑎᒃ ᐱᒍᑦᔨᒍᑎᒋᓲᑦᑎᓂᒃ. ᑐᑭᓯᐅᒥᒐᒥᒃ ᐅᕕᒃᑲᓂᒃ ᐱᓇᓱᒐᑦᓴᓕᕆᔩᑦ 
ᓱᓇᔨᐅᓂᖏᓐᓂᒃ, ᐅᖃᓚᐅᔪᔪᑦ ᐱᓇᓱᐊᕈᑎᒋᓲᑦᑎᓂᒃ ᐃᕐᖃᑐᐃᕕᓄᑦ ᐱᖁᔭᓕᕆᔨᓄᓪᓘᓃᑦ 
ᐅᖄᒍᑎᖃᖃᑦᑕᓛᓕᕐᓂᕋᕐᓱᓂ ᐱᒍᑦᔭᐅᓲᓂ ᒪᓕᒐᖃᕐᑎᑕᐅᓱᑎᒃ ᐱᖁᔭᑎᒍᑦ. ᐊᑕᐅᓯᕐᒧᑦ ᐅᐸᑦᑕᐅᐅᓯᒪᓕᕐᑐᒍᑦ 
ᑐᓴᕐᑎᑕᐅᔪᕕᓂᐅᒐᒥ ᐱᒍᑦᔨᒍᑎᒋᓲᑦᑎᓂᒃ ᐃᕐᖃᑐᐃᕕᒻᒦᓱᓂ. 

ᐱᒍᑦᔨᒍᑏᑦ ᐱᒍᑦᔭᐅᔪᓪᓗ ᑰᒃᔪᐊᖅ ᐃᓄᒃᔪᐊᖅ 
ᐅᐸᐅᑎᑦᔪᑦ 17 68 
Facebook-ᑯᑦ ᑭᐅᔭᐅᔪᑦ 7 13 
Instagram-ᑯᑦ ᑭᐅᔭᐅᔪᑦ - - 
ᖃᕆᑕᐅᔭᐅᑉ ᐊᓪᓚᖃᑦᑕᐅᑎᒍᑎᖓᒍᑦ ᑭᐅᔭᐅᔪᑦ 7 - 
ᐅᖄᓚᐅᑎᒃᑯᑦ 1 4 
ᐱᓇᓱᒐᑦᓴᓯᐅᕐᑐᑦ ᐃᑲᔪᕐᑕᐅᒍᑎᖏᑦ 5 10 
ᐊᐱᕐᓱᑕᐅᓂᕐᒧᑦ ᐊᑐᐃᓐᓇᕈᕐᑎᓂᖅ - 1 
ᐱᓇᓱᒐᕐᑖᕈᒪᐅᑎᒥᓂᒃ ᐊᓪᓚᑎᑕᐅᔪᑦ 12 58 
ᐱᓇᓱᒐᕐᑖᕋᓱᐊᕐᑐᓄᑦ ᐊᓪᓚᒍᑦᔨᒍᑏᑦ 1 - 
ᐱᓇᓲᑎᓂᒃ ᐊᑐᕐᑐᑦ (ᖃᕆᑕᐅᔭᕈᑎ, ᓱᑲᑦᑐᑰᕐᑎᓯᒍᑎ, ᐅᖄᓚᐅᑎ 
ᖃᕆᑕᐅᔭᐅᓪᓗ ᐊᓪᓚᒍᑎᖏᑦ) 

9 1 

ᓯᓚᕐᔪᐊᓕᒫᒨᓕᖓᔪᓂᒃ ᑐᑭᓯᑎᑦᓯᒍᑏᑦ - - 
ᐊᓯᖏᑦ ᐱᒍᑦᔨᒍᑏᑦ 1 3 
ᖃᐅᑕᒫᑦ ᐱᑦᔪᔭᐅᔪᑦ 60 158 
ᖃᐅᑕᒫᑦ ᐱᒍᑦᔭᐅᔪᑦ 25 68 
ᐱᐅᓯᕐᓲᑎᐅᖕᖏᑐᑎᒍᑦ ᑐᓴᕐᑎᓯᒍᑏᑦ/ᐱᓇᓱᐊᕐᑕᐅᔪᑦ/ᐱᓇᓱᐊᖃᑎᖃᕐᓂᓗ 
ᐅᕕᒃᑲᓄᑦ ᐱᓇᓱᒐᑦᓴᓕᕆᔨᓂᒃ ᓄᓇᕕᒻᒥ  

9 1 

ᐅᕕᒃᑫᑦ ᑲᑎᔭᐅᒍᓐᓇᓯᔪᑦ ᐱᐅᓯᕐᓲᑎᐅᖕᖏᑐᑎᒍᑦ 
ᑐᓴᕐᑎᓯᒍᑎᑎᒍᑦ/ᐱᓇᓱᐊᕐᑎᓯᒍᑎᑎᒍᑦ/ᐱᓇᓱᐊᖃᑎᒌᓐᓂᑎᒍᑦ 

92 4 

ᑲᑎᑦᓱᒋᑦ ᐅᕕᒃᑫᑦ ᐱᓇᓱᒐᑦᓴᓕᕆᔨᑎᒍᑦ ᓄᓇᕕᒻᒥ ᑲᑎᔭᐅᓯᒪᔪᑦ 117 72 
ᓄᑖᑦ Facebook-ᒧᑦ ᐃᓚᐅᓕᕐᑐᑦ 121 
ᑲᑎᑦᓱᒋᑦ Facebook-ᒧᑦ ᐃᓚᐅᔪᑦ 2517 
ᓄᑖᑦ Instagram-ᒧᑦ ᐃᓚᐅᓕᕐᑐᑦ 15 
ᑲᑎᑦᓱᒋᑦ Instagram-ᒧᑦ ᐃᓚᐅᔪᑦ  190 
  
 
ᐊᓪᓚᒍᕐᑕᐅᔪᑦ: ᓵᓖᓐ ᒍᐃᓕᐊᒻ 

ᐱᓇᓱᐊᕐᑎᓯᒍᑏᑦ 

ᐱᓇᓱᐊᕐᑎᓯᒍᑏᑦ ᐱᓇᓱᒐᑦᓴᓕᕆᕕᒻᒥ ᐃᓚᖃᕐᑐᑦ ᐱᓇᓱᐊᕐᑎᓯᒍᑎᓂᒃ ᐱᓇᓱᐊᖃᑎᒌᑦᑐᓂᒃ: ᓯᕗᓕᕐᑎᖃᕐᓱᑎᒃ, 
ᓯᑕᒪᐅᔪᖕᖏᒐᕐᑐᓂᒃ (7) ᐱᓇᓱᑦᑎᖃᕐᓱᑎᒃ (ᒪᕐᕉᒃ ᐃᓄᑦᔪᐊᒦᑦᑑᒃ ᐊᑕᐅᓯᕐᓗ ᖁᐊᕐᑕᒦᑦᑐᖅ ᐊᒻᒪᓗ ᓯᑕᒪᑦ 
ᑰᒃᔪᐊᒥ), ᐱᓇᓱᐊᕐᑎᓯᒍᑎᓂ ᐊᓪᓚᖁᑎᓕᕆᔨ ᐃᓕᓐᓂᐊᑎᓂᓪᓗ ᐱᓇᓱᐊᕐᑎᓯᒍᑎᓂᒃ ᑲᒪᔨ. ᑖᒃᑯᐊ 
ᐱᓇᓱᐊᖃᑦᑕᑐᑦ ᑮᓇᐅᔭᖃᕐᑎᑕᐅᒍᒪᐅᑎᓂᒃ ᐃᒣᓕᖓᒐᔭᕐᖂᒫᕐᑎᐅᓱᑎᓪᓗ ᒪᓕᒐᐅᒋᐊᓖᑦ ᐱᓇᓱᐊᕐᑕᐅᔪᓄᑦ 
ᑐᖕᖓᕕᒋᑦᓱᒋᑦ. ᐱᓇᓱᐊᕐᑎᓯᒍᑏᑦ ᑭᓇᐅᔭᖃᕐᑎᑕᐅᒍᑎᖏᓐᓂᒃ ᐱᒐᓱᐊᕐᑐᓕᒫᑦ ᑖᒃᑯᓂᖓ ᐱᓇᓱᑦᑎᓂᒃ 
ᖃᐅᔨᒋᐊᕐᕕᖃᖃᑦᑕᑐᑦᓴᐅᔪᑦ ᐃᑲᔪᕐᑕᐅᓯᐊᕐᓂᐊᕋᒥᒃ ᓴᐳᒻᒥᔭᐅᓗᑎᓪᓗ. ᐱᓇᓱᐊᕐᑎᓯᒍᑎᓂᒃ ᐱᓇᓱᑦᑎᓕᒫᑦ 
ᖃᕆᑕᐅᔭᒃᑯᑦ ᐊᓪᓚᕕᐅᖃᑦᑕᕈᓐᓇᑐᑦ ᐅᕗᖓ etprograms@krg.ca. ᐱᓇᓱᐊᕐᑎᓯᒍᑎᓂᒃ ᐱᓇᓱᑦᑏᑦ 
ᑐᓴᐅᒪᖃᑎᒌᑦᓯᐊᕆᐊᖃᕐᓂᒥᒃ ᑐᓴᕐᑎᓯᒍᑎᓕᐅᑦᓯᐊᖃᑦᑕᕆᐊᖃᕐᓂᒥᓪᓗ ᐱᕕᑦᓴᐅᔪᓂᒃ ᐊᑐᑦᓯᐊᓗᑎᒃ 
ᐃᕐᙯᑎᑦᓯᒋᐊᕈᑎᖃᕐᑐᑦ ᐱᒻᒪᕆᐅᒻᒪᑕ ᑮᓇᐅᔭᖃᕐᑎᑕᐅᒍᑎᐅᓲᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᑮᓇᐅᔭᖃᕐᑎᓯᔨᒋᓲᖏᓐᓄᑦ (ᐱᓇᓱᒐᑦᓴᓕᕆᔩᑦ ᑯᐯᒻ ᐊᒻᒪᓗ ᐱᒍᑦᔨᔩᑦ ᑲᓇᑕᒥ) 
 
ᑮᓇᐅᔭᖃᕐᑎᑕᐅᒍᑏ $100,000 ᐅᖓᑖᓄᑦ ᐊᒻᒪᓗ $350,000 ᐊᑖᓂ ᐊᖏᕐᑕᐅᓯᒪᔪᑦ ᒣ 2022-ᒥᓂᑦ 
 

1 ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᒃ ᐅᐱᕐᖔᒥ 2022 $102,578 
2 Stratos Inc. ᐃᓄᐃᑦ ᐱᓇᓱᒐᑦᓴᓕᕆᓂᖓᓂᒃ ᐊᑕᐅᑦᓯᑰᕐᑎᓯᔨ $112,414 
3 ᑲᑎᕕᒃ ᐃᓕᓴᕐᓂᓕᕆᓂᖅ ᐅᐃᒪᓇᕐᑐᓕᕆᒍᑎᓂᒃ ᐃᓕᓐᓂᐊᑎᑦᓯᒍᑏᑦ $114,270 
4 9232 0647 Quebec Inc ᓄᓇᕕᒻᒥ ᖄᑭᕐᓂᒥᒃ ᐃᓕᓐᓂᐊᓂᖅ 2022 $114,873 
5 ᑲᑎᕕᒃ ᐃᓕᓴᕐᓂᓕᕆᓂᖅ ᓄᓇᒃᑰᔫᑐᐃᓐᓇᓂᒃ ᐊᖁᒋᐅᕐᓴᓂᖅ ᓴᓪᓗᓂ $117,450 
6 ᒪᑭᕝᕕᒃ ᒪᑭᕝᕕᐅᑉ ᓴᓇᔨᖏᑦ 2022 OJT $117,956 

7 ᑲᑎᕕᒃ ᐃᓕᓴᕐᓂᓕᕆᓂᖅ ᓄᓇᒃᑰᔫᑐᐃᓐᓇᓂᒃ ᐊᖁᒋᐅᕐᓴᓂᖅ ᐃᓄᑦᔪᐊᒥ $119,520 

8 
Canadian Royalties Inc 
ᐅᔭᕋᓐᓂᐊᑏᑦ 

ᐃᓕᓐᓂᐊᑎᑦᓯᔨᐅᑉ ᐃᑲᔪᕐᑎᖓ  $119,542 

9 ᑲᑎᕕᒃ ᐃᓕᓴᕐᓂᓕᕆᓂᖅ ᓴᓇᔩᑦ- ᐅᐱᕐᖔᒥ ᐱᒋᐅᕐᓴᓂᖅ 2022-23 $119,669 

10 
Canadian Royalties Inc 
ᐅᔭᕋᓐᓂᐊᑏᑦ 

ᐊᑦᓴᓗᐊᓕᐅᕐᑎᐅᓂᖅ $121,875 

11 Canadian Royalties Inc 
ᐅᔭᕋᓐᓂᐊᑏᑦ 

ᓂᐳᓯᕐᑐᐃᔨ ᐳᕐᑐᓂᓕᒃ 3  $121,875 

12 
Canadian Royalties Inc 
ᐅᔭᕋᓐᓂᐊᑏᑦ 

ᐃᑯᐊᓪᓚᑌᓕᑎᑦᓯᔨ  $121,875 

13 Canadian Royalties Inc 
ᐅᔭᕋᓐᓂᐊᑏᑦ 

ᓱᓇᒐᓚᖃᐅᑎᒥ ᓯᖁᒥᓯᒪᔪᕐᓂᐊᑎ $121,875 

14 
Canadian Royalties Inc 
ᐅᔭᕋᓐᓂᐊᑏᑦ 

ᐱᓗᑲᑦᑎᓯᑦᑌᓕᔨ $121,875 

15 ᓄᓇᕕᒻᒥ ᐃᓗᓯᓕᕆᔩᑦ 
ᑐᓴᐅᒪᖃᑦᑕᐅᑎᒍᓰᑦ ᐊᐅᓚᑦᓯᓂᓕᕆᓂᕐᒥ ᐊᒻᒪᓗ 
ᐃᑉᐱᒍᓱᑦᑎᐅᓂᖅ ᓯᕗᓪᓕᐹᖓ 

$121,951 

16 ᓄᓇᕕᒻᒥ ᐃᓗᓯᓕᕆᔩᑦ 
ᑐᓴᐅᒪᖃᑦᑕᐅᑎᒍᓰᑦ ᐊᐅᓚᑦᓯᓂᓕᕆᓂᕐᒥ ᐊᒻᒪᓗ 
ᐃᑉᐱᒍᓱᑦᑎᐅᓂᖅ ᑐᖓᓕᖓ 

$121,951 

17 ᓄᓇᕕᒻᒥ ᐃᓗᓯᓕᕆᔩᑦ 
ᑐᓴᐅᒪᖃᑦᑕᐅᑎᒍᓰᑦ ᐊᐅᓚᑦᓯᓂᓕᕆᓂᕐᒥ ᐊᒻᒪᓗ 
ᐃᑉᐱᒍᓱᑦᑎᐅᓂᖅ ᐱᖓᔪᖓ 

$121,951 

18 
 

ᓄᓇᕕᒻᒥ ᐃᓗᓯᓕᕆᔩᑦ 
ᑐᓴᐅᒪᖃᑦᑕᐅᑎᒍᓰᑦ ᐊᐅᓚᑦᓯᓂᓕᕆᓂᕐᒥ ᐊᒻᒪᓗ 
ᐃᑉᐱᒍᓱᑦᑎᐅᓂᖅ ᓯᑕᒪᖓ 

$121,951 

19 ᐳᕕᕐᓂᑑᑉ ᓄᓇᓕᖓᑕ ᑲᕙᒫᐱᖓ ᐅᐱᕐᖔᒥ ᐱᓇᓱᐊᕐᑎᓯᒍᑏᑦ 2022 $122,325 

20 
ᐋᕐᓰᖅ ᑕᑯᓐᓇᐅᔮᕐᑎᓯᔩᑦ 
ᓄᓇᕕᒻᒥ 

ᒪᕐᕈᕕᓪᓗᑎᒃ ᓄᓇᓕᓕᒫᑎᒍᑦ ᐱᖏᐅᕐᓴᑎᑦᓯᓂᖅ 
ᓱᖃᑦᓯᑎᑦᓯᔨᓂᒃ 

$122, 748 

21 
Canadian Royalties Inc 
ᐅᔭᕋᓐᓂᐊᑏᑦ 

ᕿᔪᓕᕆᔨ ᐳᕐᑐᓂᓕᒃ 4 $123,041 

22 
Canadian Royalties Inc 
ᐅᔭᕋᓐᓂᐊᑏᑦ 

ᓱᓪᓗᓕᕆᔨᒧᑦ ᐃᑲᔪᕐᑎ $123,041 

23 
Canadian Royalties Inc 
ᐅᔭᕋᓐᓂᐊᑏᑦ 

ᖃᐅᔨᓴᕐᑎᒧᑦ ᐃᑲᔪᕐᑎ $123,381 

24 
Canadian Royalties Inc 
ᐅᔭᕋᓐᓂᐊᑏᑦ 

ᐊᕙᑎᓕᕆᓂᕐᒥ ᐱᓪᓗᑯᒋᐊᓕᓕᕆᔨ ᐳᕐᑐᓂᓕᒃ 2 $124,547 

25 ᑲᑎᕕᒃ ᐃᓕᓴᕐᓂᓕᕆᓂᖅ 
ᓴᓇᔩᑦ - ᐃᓗᓯᕐᓱᓯᐊᕐᓂᖅ ᐊᑦᑕᓇᕐᑐᒦᑦᑌᓕᓂᕐᓗ 
ᓴᓇᔪᓂ ᐃᓕᓐᓂᐊᑎᑦᓯᒍᑎ  

$125,219 

26 ᐃᓚᒌᓴᒃᑯᑦ ᓴᓇᔨᖏᑦ 8 ᐊᑦᔨᒌᖕᖏᑐᑦ ᐱᓇᓱᐊᕐᑕᐅᔪᑦ- ᓴᓇᔩᑦ 2022 $127,715 

27 
Canadian Royalties Inc 
ᐅᔭᕋᓐᓂᐊᑏᑦ 

ᖃᕋᕐᑎᕆᔨ/ᐅᔭᕋᓐᓂᐊᑎ ᐳᕐᑐᓂᓕᒃ 2 $130,038 

28 Canadian Royalties Inc 
ᐅᔭᕋᓐᓂᐊᑏᑦ 

ᐃᑯᒪᐅᑎᓕᐅᕐᕕᒥ ᐊᐅᓚᓯᕆᔨ ᑲᒪᔨ $133,877 

29 ᐃᓄᑦᔪᐊᑉ ᓄᓇᓕᖓᑕ ᑲᕙᒫᐱᖓ ᐅᐱᕐᖔᒥ ᐱᓇᓱᐊᕐᑎᓯᒍᑏᑦ 2022 $136,305 
30 ᒪᑭᕝᕕᒃ ᒪᑭᕝᕕᐅᑉ ᓴᓇᔨᖏᑦ 2022 OJT $137,616 

31 
Canadian Royalties Inc 
ᐅᔭᕋᓐᓂᐊᑏᑦ 

ᑐᓴᐅᒪᖃᑦᑕᐅᑎᑎᑦᓯᔨ $144,372 

32 ᑲᑎᕕᒃ ᐃᓕᓴᕐᓂᓕᕆᓂᖅ ᐃᓪᓕᕕᒃ 2022-2023 $144,547 
33 Frontier College ᐊᑐᐊᕐᓯᒋᐅᕐᓴᑎᑦᓯᓂᖅ - ᓄᓇᕕᒃ $149,875 
34 ᐊᖑᕕᒐᖅ ᐊᖑᕕᒑᐲᑦ ᑲᒪᔨᒻᒪᕆᖏᑦᑕ ᐱᒋᐅᕐᓴᔭᐅᓂᖓ $152,487 
35 ᐊᕙᑕᖅ ᐱᐅᓯᑐᖃᓕᕆᕕᒃ ᐃᓄᓪᓗ ᐅᕙᖓᓗ $162,378 
36 Frontier College ᐊᑐᐊᕐᓯᓂᖅ ᐊᒻᒪᓗ ᐱᒍᓐᓇᑕᐅᒋᐊᓖᑦ $163,840 

37 ᓱᓗᒃ ᓴᓗᒻᒪᓭᔩᑦ ᓴᓗᒻᒪᓭᔩᑦ $166,082 
38 ᑲᑎᕕᒃ ᐃᓕᓴᕐᓂᓕᕆᓂᖅ ᐅᐱᕐᖔᒥ ᐱᓇᓱᐊᕐᑎᓯᒍᑏᑦ 2022 $171,255 
39 ᐃᓅᓕᑦᓯᕕᒃ ᐋᓐᓂᐊᕕᒃ ᑐᕌᕐᑕᕕᒃ, ᓯᕗᕐᖐᓯᒪᒍᑏᑦ $176,148 
40 ᑲᑎᕕᒃ ᐃᓕᓴᕐᓂᓕᕆᓂᖅ ᓴᓇᔩᑦ-CS3-ᐃᓄᑦᔪᐊᖅ $178,400 

41 ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᖁᒍᓐᓇᐅᑎᕐᑕᐅᓯᒪᔪᑦ ᐋᖓᔮᑦᑐᕕᓂᐅᓂᕐᒥᓄᑦ 
ᐅᑎᕐᑎᓯᒐᓱᐊᕈᑎᖏᑦ 

$181,120 

42 ᑐᓐᓃᑦ ᓄᓇᓕᒻᒥ ᐱᓇᓱᐊᕐᕕᐅᔪᖅ ᐱᓇᓱᒐᑦᓴᓂᒃ ᓄᐃᑦᓯᓂᖅ $183,036 
43 ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐅᐱᕐᖔᒥ ᐱᓇᓱᐊᕐᑎᓯᒍᑏᑦ 2022 $183,488 
44 ᑲᑎᕕᒃ ᐃᓕᓴᕐᓂᓕᕆᓂᖅ ᐱᐅᓗᖁᑕᓕᐅᕐᓂᖅ ᐊᕐᕕᑕᕐᑐᖅ ᐃᓕᓐᓂᐊᑎᑦᓯᔨ $185,955 

45 ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᑭᓐᓇᒥᐅᑕᐅᓕᐅᕆᐅᕐᓴᓂᖅ ᐊᕐᕕᑕᕐᑐᖅ 
ᐃᓕᓐᓂᐊᑎᑦᓯᔨ 

$185,955 

46 ᓴᑐᕐᕖᑦ ᐊᕐᓀᑦ ᑲᑐᑦᔨᖃᑎᒌᓐᓂᖓ 
ᓄᓇᕕᒻᒥ 

ᐊᕐᓀᑦ ᐱᓂᐊᕐᓂᓕᕆᓂᕐᒥ ᐱᓇᓱᐊᕐᑐᑦ 
ᑲᑎᒪᓂᐊᕈᓰᑦ 

$189,400 

47 ᓄᓇᕕᒻᒥ ᐃᓗᓯᓕᕆᔩᑦ 
ᐃᓄᑐᐃᓐᓀᑦ ᑲᒪᔨᒻᒪᕇᑦ ᐱᒋᐅᕐᓴᔭᐅᒍᑎᖏᑦ 
(#7637) 

$192,920 

48 Exeko ᓄᓇᕕᒻᒥ ᓄᓇᓕᓐᓂᒃ ᐱᒍᓐᓇᓯᑎᑦᓯᒐᓱᐊᕈᑏᑦ $193,088 

49 ᓄᓇᕕᒻᒥ ᐅᕕᒃᑫᑦ ᐃᓪᓗᖁᑎᖏᑦ 
ᓄᓇᕕᒻᒥ ᐅᕕᒃᑫᑦ ᐃᓪᓗᖁᑎᖏᑦᑕ 
ᐱᓇᓱᑦᑎᖏᑦᑕ ᐱᒋᐅᕐᓴᔭᐅᒍᑎᖏᑦ 

$195,061 

50 ᐃᓄᐃᒃᑯᑦ ᐅᐱᕐᖔᒥ ᐱᓇᓱᐊᕐᑎᓯᒍᑏᑦ 2022 $195,720 
51 ᑲᑎᕕᒃ ᐃᓕᓴᕐᓂᓕᕆᓂᖅ ᓄᓇᒃᑰᔫᑐᐃᓐᓇᓂᒃ ᐊᖁᒋᐅᕐᓴᓂᖅ ᑰᒃᔪᐊᒥ $195,799 
52 ᑲᑎᕕᒃ ᐃᓕᓴᕐᓂᓕᕆᓂᖅ ᕿᒻᒪᖁᓯᕐᓂᖅ 2.0 - ᑐᖓᓕᐊ $202,987 

53 ᑲᑎᕕᒃ ᐃᓕᓴᕐᓂᓕᕆᓂᖅ 
ᓄᓇᓕᓕᒫᑎᒍᑦ ᐅᐃᒪᓇᕐᑐᓯᐅᕐᓂᒥᒃ 
ᐃᓕᓐᓂᐊᓂᖅ 

$210,398 

54 ᑲᑎᕕᒃ ᐃᓕᓴᕐᓂᓕᕆᓂᖅ 
ᐅᐱᕐᖔᒥ ᐯᕆᑦᓯᕖᑦ ᐃᒐᔨᖏᑦᑕ 
ᐱᒋᐅᕐᓴᔭᐅᓂᖓ 

$230,127 

55 ᒪᑭᕝᕕᒃ ᒪᑭᕝᕕᐅᑉ ᓴᓇᔨᖏᑦ-2022 OJT $235,913 
56 ᑲᑎᕕᒃ ᐃᓕᓴᕐᓂᓕᕆᓂᖅ ᐯᕆᑦᓯᕖᑦ ᐃᒐᔨᖏᑦᑕ ᐱᒋᐅᕐᓴᔭᐅᓂᖓ $237,573 

57 ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᖁᒍᓐᓇᐅᑎᕐᑕᐅᓯᒪᔪᑦ ᐋᖓᔮᑦᑐᕕᓂᐅᓂᕐᒥᓄᑦ 
ᐅᑎᕐᑎᓯᒐᓱᐊᕈᑎᖏᑦ ᐱᖓᔪᐊ 

$239,729 

58 ᓄᓇᕕᒻᒥ ᐃᓗᓯᓕᕆᔩᑦ ᐅᐃᒪᓇᕐᑐᓯᐅᕐᑏᑦ ᐱᒋᐅᕐᓴᔭᐅᓂᖓ $242,434 

59 
Canadian Royalties 
ᐅᔭᕋᓐᓂᐊᑏᑦ 

ᐱᓇᓱᒐᑦᓴᓕᕆᓂᕐᒥᒃ ᐱᒋᐅᕐᓴᑎᑦᓯᓂᕐᒥᓗ 
ᐱᓇᓱᑦᑎ 

$243,749 

60 ᐃᓚᒌᓴᖅ ᐅᐱᕐᖔᒥ ᐱᓇᓱᐊᕐᑎᓯᒍᑏᑦ 2022 $256,883 

61 ᑲᑎᕕᒃ ᐃᓕᓴᕐᓂᓕᕆᓂᖅ 
ᐯᕆᑦᓯᕕᒻᒥ ᐱᓇᓱᑦᑎᐅᓂᖅ ᑕᓪᓕᒪᖓᑦ 
ᐊᑯᓕᕕᒻᒥ 

$275,945 

62 ᑲᑎᕕᒃ ᐃᓕᓴᕐᓂᓕᕆᓂᖅ ᓴᓇᔩᑦ- ᖃᐅᔨᒪᔭᐅᒋᐊᓖᑦ 2022-2023 $288,870 

63 
Canadian Royalties Inc 
ᐅᔭᕋᓐᓂᐊᑏᑦ 

ᓯᖁᒥᓯᒪᔪᕐᓂᐊᑎ $294,124 

64 
Canadian Royalties Inc 
ᐅᔭᕋᓐᓂᐊᑏᑦ 

ᓱᓇᒐᓚᖃᐅᑎᒥ ᐱᓇᓱᑦᑎ ᐳᕐᑐᓂᓕᒃ 4 $294,124 

65 ᒪᑭᕝᕕᒃ ᐱᓇᓱᒐᑦᓴᓂᒃ ᐱᒋᐅᕐᓴᓂᖅ $321,643 
66 ᑲᑎᕕᒃ ᐃᓕᓴᕐᓂᓕᕆᓂᖅ ᐯᕆᑦᓯᕕᓐᓂ ᑲᒪᔨᒻᒪᕆᐅᓂᖅ $326,721 
67 ᐊᖑᕕᒐᖅ ᐊᖑᕕᒑᐱᒃᑯᓂ ᑲᒪᔨᒻᒪᕆᐅᓂᖅ $330,278 

68 
Canadian Royalties 
ᐅᔭᕋᓐᓂᐊᑏᑦ 

ᐅᔭᕋᓐᓂᐊᑕᐅᔪᑦ ᕿᒥᕐᕈᔭᐅᕕᖓᓂ ᐃᑲᔪᕐᑎ $330,504 

69 ᐊᔭᒍᑕᖅ ᐃᓄᑐᐃᙯᑦ ᓇᔪᒐᖓ ᐱᓇᓱᒉᑦ - ᐊᕐᕌᒍᖓ 3 $339,714 

70 
Canadian Royalties Inc 
ᐅᔭᕋᓐᓂᐊᑏᑦ 

ᐊᐅᓚᐅᓯᕆᔨ ᓯᖁᒥᓯᒪᔪᕐᓂᐊᑎ $339,834 

71 
Canadian Royalties Inc 
ᐅᔭᕋᓐᓂᐊᑎ 

ᐱᓇᓲᑎᓂᒃ ᐅᕝᕙᑎ $344,498 

ᑲᑎᓐᓂᖓ $10,561,754 
 
ᐊᓪᓚᖑᕐᑕᐅᔪᑦ: ᐳᑦᔨ ᓵᓐᑕ 
 
ᓴᓇᕐᕈᑎᒃ 2022 
 

ᓄᓇᓕᖓ ᑐᕌᒐᖏᑦ 2022 
ᐱᔭᐅᔪᑦ/ᐊᖏᕐᑕᐅᔪᑦ 

ᑐᑭᑖᕈᑎ # 
ᑲᖏᕐᓱᐊᓗᒃᔪᐊᖅ $377,693 2022-51 
ᑰᒃᔪᐊᖅ $809,783 2022-263 
ᑕᓯᐅᔭᖅ $164,769 2022-52 
ᐊᐅᐸᓗᒃ $114,832  
ᑲᖏᕐᓱᖅ $247,996  
ᖁᐊᕐᑕᖅ $194,245 2022-54 
ᑲᖏᕐᓱᔪᐊᖅ $326,369  
ᓴᓪᓗᐃᑦ $600,327  
ᐃᕗᔨᕕᒃ $193,552 2022-262 
ᐊᑯᓕᕕᒃ $280,941 2022-53 
ᐳᕕᕐᓂᑐᖅ $690,837 2022-50 
ᐃᓄᑦᔪᐊᖅ $700,547  
ᐅᒥᐅᔭᖅ $213,665  
ᑰᒃᔪᐊᕌᐱᒃ $294,118 2022-216 

 
ᐊᓪᓚᖑᕐᑕᐅᔪᑦ: ᓰᓚ ᑯᐊᑕ 
 
ᐅᐱᕐᖔᒥ ᐱᓇᓱᐊᕐᑎᓯᒍᑏᑦ 
 
ᐅᐱᕐᖔᒥ ᐱᓇᓱᐊᕐᑎᓯᒍᑏᑦ ᐃᑲᔪᕐᓯᒍᑎᐅᒐᓱᐊᓲᑦ ᐃᓕᓐᓂᐊᑎᓂᒃ ᐱᓇᓱᓕᓂᖕᖑᓭᓂᕐᒧᑦ, ᐱᓇᓱᒐᐅᒍᓐᓇᑐᓂᓪᓗ 
ᑐᑭᓯᐅᒥᓂᕐᒧᑦ ᐱᓇᓱᒍᓯᕐᑖᓯᐊᕐᓂᒧᓪᓗ, ᐱᓇᓱᒐᖃᕐᑎᑕᐅᓚᐅᕐᑐᓂᒃᑯᑦ, ᐃᓕᓐᓂᐊᑎᐅᑦᓱᑎᒃ ᐊᑕᔪᒥᒃ. 
 
ᐃᓕᓐᓂᐊᑎᓕᒫᑦ ᐊᑦᔨᒌᒥᒃ ᐱᕕᑦᓴᖃᖁᓪᓗᒋᑦ ᐅᐱᕐᖔᒥ ᐱᓇᓱᒐᖃᑫᓐᓇᓗᑎᒃ ᐃᓓᓐᓈᒍᓪᓗ ᐱᓇᓱᐊᕐᓗᑎᒃ 
ᓄᓇᓕᒻᒥᓂ, ᐱᓇᓱᐊᕐᑎᓯᒍᑏᑦ ᐱᒍᑦᔨᕕᑦᑎᓂ ᐃᓱᒪᒋᖃᓯᐅᑦᔨᓲᑦ ᐃᒣᓕᖓᒐᔭᕐᖂᒫᕈᑎᖃᕐᓱᑎᓪᓗ 
ᐃᓕᓐᓂᐊᑎᒥᒃ ᐱᓇᓱᑦᑎᑕᐅᒋᐊᓪᓚᑐᑦᓴᐅᒪᖔᑦ ᐊᕐᕌᒍᒋᐊᓪᓚᓕᕐᒥᐸᑦ ᐅᕝᕙᓗᓗᓐᓃᑦ ᐊᓯᐊᓄᑦ 
ᐃᓇᖏᕐᑕᐅᔪᑦᓴᐅᒪᖔᑦ. ᐊᒥᓲᒍᓐᓇᕕᓕᒫᖓᓄᑦ ᐊᒥᓱᓂᒃ ᐃᓕᓐᓂᐊᑎᓂᒃ ᐱᓇᓱᐊᕐᑎᓯᖃᑦᑕᕆᐊᖃᕐᑐᒍᑦ 
ᓄᓇᓕᖏᓐᓂ ᐳᕐᑐᓂᕐᓴᒥ ᐃᓕᓐᓂᐊᑕᒥᓂᒃ ᐱᔭᕇᖕᖏᓂᖏᓐᓂ ᐃᑲᔪᕐᓗᒋᓪᓗ ᓱᓇᓂᒃ ᐃᓕᓐᓂᐊᕈᒪᒐᔭᕐᒪᖔᑕ 
ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᓯᒍᑎᒃ, ᑖᒃᑯᐊ ᐱᓇᓱᒉᑦ ᐊᑑᑎᓲᖏᑦ ᐃᓅᓯᕐᒥᓂ ᐱᓇᓱᐊᕈᒪᒐᔭᕐᑕᖏᓐᓄᑦ 
ᐱᒋᐊᕐᓂᓕᐅᑎᐅᒻᒪᑕ. 
 
ᐱᓇᓱᒐᑦᓴᓕᕆᕕᒃ ᓴᐳᒻᒥᖏᓐᓇᖃᑦᑕᓂᐊᕐᑐᖅ ᐱᓇᓱᐊᕐᕕᐅᔪᒃ 100%-ᒥᒃ ᐃᑲᔪᕐᓯᒪᒍᑎᖃᕐᓗᓂ ᐃᓕᓐᓂᐊᑏᑦ 
ᑮᓇᐅᑦᔭᓴᕈᓐᓇᓂᐊᕐᒪᑕ $15-ᓂᒃ ᑫᕙᓪᓚᒍᓯᑕᒫᑦ. ᒪᓕᒐᖃᕐᑐᑦ ᐃᓕᓐᓂᐊᑎ ᐱᓇᓱᑦᑎᑕᐅᓚᖓᔪᖅ ᐅᑭᐅᖃᕆᐊᓕᒃ 
13-ᓂᒃ (ᑯᐯᒻᒥ ᐱᓇᓱᐊᕐᓂᐅᑉ ᒪᓕᒐᖏᑦ ᒪᓕᑦᓱᒋᑦ, ᐊᖓᔪᕐᖄᒥᓄᑦ ᐊᖏᕐᑕᐅᓯᒪᓗᓂ) ᐃᓕᓐᓂᐊᑎᓂᓪᓗ (16 
ᐊᑖᓂ ᐅᑭᐅᓕᓐᓂᒃ) ᐱᓇᓱᑦᑎᓯᖃᑦᑕᕆᐊᖃᕋᑎᒃ 15 ᑫᕙᓪᓚᒍᓰᑦ ᐅᖓᑖᓄᑦ ᐱᓇᓱᐊᕈᓯᑕᒫᑦ ᐃᓕᓐᓂᐊᑕᖏᑦ 
ᐊᓂᕐᕋᐅᔪᒐᖏᓪᓗ ᐅᓚᐱᑕᐅᓚᕿᖁᓇᒋᑦ. 

ᓄᓇᕕᒻᒥ ᐱᓇᓱᕝᕕᐅᔪᑦ ᐁᕆᓕᒥ ᑐᑦᓯᕋᐅᑎᓕᐅᖁᔭᐅᓯᒪᓚᐅᔪᑦ ᐅᐱᕐᖔᒥ ᐱᓇᓱᐊᕐᑎᓯᒍᑎᑦᓴᓂᒃ. 
ᑐᑦᓯᕋᐅᑎᖏᓐᓄᑦ ᐃᓚᒋᔭᐅᑎᓪᓗᒋᑦ ᑐᑭᓯᓇᕐᑎᓯᒍᑏᑦ ᐱᓇᓱᐊᕐᑎᓯᒍᑎᖏᓐᓄᑦ, ᓄᓇᕕᒻᒥ ᐅᕕᒃᑲᓄᑦ 
ᐱᓇᓱᒐᑦᓴᓕᕆᔩᑦ ᐱᒍᑦᔨᒍᑎᓂᒃ ᐊᑐᐃᓐᓇᐅᑎᑕᐅᓚᖓᔪᓂᒃ ᐅᖃᕈᑎᖃᕐᓯᒪᓚᐅᔪᒻᒥᔪᑦ ᐱᓇᓱᒐᓱᐊᕐᑐᓄᑦ 
ᐱᓇᓱᑦᑎᓯᒐᓱᐊᕐᑐᓄᓪᓗ ᐱᓇᓱᒐᕐᑖᕈᒪᐅᑎᒥᓂᒃ ᐊᓪᓚᖑᕐᑎᓯᓂᕐᒧᑦ, ᐊᐱᕐᓱᑕᐅᓂᕐᒧᑦ ᐊᑐᐃᓐᓇᕈᕐᑎᓂᕐᒧᑦ, 
ᐱᓇᓱᒐᔭᕐᑐᓂᒃ ᓇᓪᓕᑳᓂᕐᒧᑦ ᐊᐱᕐᓱᓂᕐᒧᓗ. 
 
ᐊᐅᒡᒍᓯ 17, 2022-ᒥ 37 ᐅᐱᕐᖔᒥ ᐱᓇᓱᐊᓚᐅᔪᑦ (ᔫᓂᒥᑦ ᓯᑦᑎᒻᐱᕆᒧᑦ 2022) ᑲᔪᓯᑦᓱᑎᒃ. 
ᐅᐱᕐᖔᒥ ᐱᓇᓱᐊᕐᑎᓯᒍᑏᑦ 2022-ᒥ ᐃᓓᓐᓈᒍᓪᓗ ᐱᓇᓱᒐᖃᕐᑎᓯᒍᑏᑦ $2,358, 498, ᑖᒃᑯᓄᖓ ᐃᓚᐅᔪᑦ 
410-ᖑᑎᓪᓗᒋᑦ. 
 
ᐊᓪᓚᖑᕐᑕᐅᔪᖅ: ᒥᐊᔨ ᐃᓖᓇ ᐊᕐᓇᑐᖅ 
 
ᐃᓱᒪ 
 
ᐃᓱᒪ ᐱᓇᓱᐊᖃᑎᒌᕝᕕᐅᓲᖅ ᓴᐳᒻᒥᓱᓂ ᐃᓕᓐᓂᐊᓂᕐᒥᒃ ᓄᕐᙯᓇᕐᑎᓯᑦᑌᓕᓂᕐᒥᒃ ᐃᓕᓐᓂᐊᓂᒃᑯᓗ 
ᐱᒋᐅᕐᑎᓯᓂᕐᒥᒃ ᑲᖐᒋᔭᖃᕐᑐᓂᒃ ᐱᓇᓱᐊᖃᑎᖃᕐᓂᑯᑦ ᐱᔭᕇᕈᓯᕐᑕᐅᖃᑦᑕᑐᓂᓪᓗ ᐳᕐᑐᓯᑎᑦᓯᒋᐊᕐᓂᑯᑦ 
ᐱᒍᓐᓇᐅᑎᑖᕐᑎᓯᒐᓱᐊᕐᓂᑯᓪᓗ ᓄᓇᕕᒻᒥᐅᓂᒃ. ᖃᐅᔨᓵᕆᓂᐅᓲᖑᑦᓱᓂᓗ ᓄᓇᕕᒻᒥᐅᓕᒫᓂᒃ ᐃᓕᓐᓂᐊᓂᕐᒥᒃ 
ᓴᐳᑦᔨᓯᒪᑦᓯᐊᑐᑦᓴᐅᓂᖏᓐᓂᒃ ᐱᒋᐅᑦᓯᐊᖁᔨᑐᐊᕈᑎᒃ. 
 
ᐊᕐᕌᒍᒥ ᓯᕗᓪᓕᐹᒥ, ᐃᓱᒪ ᐊᑐᐃᓐᓇᐅᑎᑦᓯᓚᐅᔪᖅ ᓯᑕᒪᐅᔪᖕᖏᒐᕐᑐᓂᒃ (7) ᐅᐱᕐᖔᒥ ᐅᐸᑦᑕᐅᒍᓐᓇᑐᓂᒃ 
ᓄᓇᓕᓐᓂ ᐊᑦᔨᒌᖕᖏᑐᓂ. ᑖᒃᑯᐊ ᐱᓇᓱᐊᖃᑦᑕᓚᐅᕐᑕᖏᑦ ᐊᑦᔨᒌᖕᖏᑑᓚᐅᔪᑦ ᐊᑑᑎᑦᓯᐊᓱᑎᓪᓗ. ᐃᓱᒪᒃᑯᑦ 
ᑲᑎᖕᖓᔨᖏᑦ ᓄᓇᓕᓕᒫᓂ 14-ᓂ ᐊᑑᑎᔭᐅᑎᑦᓯᓛᕈᒪᔪᑦ ᐊᕐᕌᒍ. ᐅᑯᐊ ᓀᓪᓕᑎᕐᓯᒪᔫᑎᓪᓗᒋᑦ ᑐᑭᓯᑎᑦᓯᒍᑏᑦ 
ᖃᓄᐃᓘᕐᑐᔨᓂᐅᒻᒪᖔᑕ: 
 
ᑰᒃᔪᐊᕌᐱᒻᒥ ᓴᓪᓗᓂ (ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐱᓇᓱᐊᖃᑎᖃᕐᓱᑎᒃ) 
ᔫᓂ 27-ᒥᑦ ᔪᓓ 1-ᒧᑦ, 2022, ᐅᑯᐊ ᐱᓇᓱᐊᕐᑕᐅᓚᐅᔪᑦ, Aleo ᑕᑯᓐᓇᓗᑐᕐᓱᒍ ᐱᓇᓱᐊᕐᓂᖅ, 
ᐊᑦᔨᓕᐅᕆᒋᐅᕐᓴᓂᖅ, ᐱᖕᖑᐊᓃᑦ, ᒥᖑᐊᕆᓂᖅ, ᐊᓪᓚᖑᐊᕐᓂᖅ, ᓴᐸᖓᓕᕆᓂᖅ, ᓱᑯᐃᔦᓂᖅ ᐊᒻᒪᓗ 
ᐳᕕᕐᑕᔫᕌᓗᐃᑦ ᐱᖕᖑᐊᕈᑏᑦ 
 
50 ᒥᑦᓯᑎᓐᓃᑐᑦ ᐅᕕᒃᑫᑦ ᓴᓪᓗᓂ ᐃᓚᐅᓚᐅᔪᔪᑦ ᐱᖕᖑᐊᓂᕐᓄᑦ, ᑕᑯᒥᓇᕐᑐᓕᐅᕐᓂᓄᑦ ᓱᑯᐃᔦᓂᕐᒧᓗ. 
ᐱᕕᑦᓴᑭᑦᑑᓚᐅᔪᒐᓗᐊᕐᑎᓗᒍ ᐱᓇᓱᑦᑎᑖᕈᓐᓇᓯᓚᐅᔪᔪᑦ ᒪᕐᕉᒃ ᐱᓇᓱᐊᕈᓰᒃ ᐅᐱᕐᖔᖅ ᐊᑑᑎᓯᑎᓪᓗᒍ  
2022-ᒥ. ᓱᖃᑦᓯᑎᑦᓯᒍᑎᖃᖃᑦᑕᓚᐅᔪᑦ ᐊᓪᓕᕇᕐᑐᓂᑦ ᓂᕿᑦᓯᕕᒻᒧᑦ ᐅᓪᓛᑯᑦ 10:00-ᖑᒥᑦ 5:00-ᖑᒧᑦ 
ᐃᓕᓐᓂᐊᕕᐅᑉ ᐃᙯᓕᓴᕐᕕᖓᓂ ᒪᕐᕉᓂᓪᓗ ᐃᓕᓐᓂᐊᑎᑕᐅᕖᓐᓂ. ᐱᒋᐊᕐᓂᖓᓂ ᐃᓱᒪᒋᔭᐅᓚᐅᔪᒻᒪᑦ ᑖᒃᑯᐊ 
ᓱᖃᑦᓯᑎᑦᓯᒍᑏᑦ ᐅᕕᒃᑳᓅᓕᖓᒐᔭᕐᑎᓗᒋᑦ ᐅᑭᐅᓕᓐᓄᑦ 12-ᒥᑦ 19-ᒧᑦ. ᐃᓚᐅᒍᒪᐅᑎᓕᐅᕐᓯᒪᔪᖃᕐᑎᓇᒍ 
ᐅᒃᑯᐃᑕᐅᓚᐅᔪᑦ ᐅᑭᐅᓕᓐᓄᑦ 8-ᒥᑦ 16-ᒧᑦ, ᐊᒥᓱᕈᕈᓐᓇᓯᓚᕿᑦᓱᑎᒃ ᐃᓚᐅᔪᑦ. ᓱᖃᑦᓯᑎᑦᓯᒍᑎᐅᔪᓂ 
ᐊᓕᐊᒋᔭᐅᓂᕐᐸᐅᓚᐅᔪᑦ: ᓱᑯᑉᔦᓂᖅ, ᐊᑦᔨᓕᐅᕆᓂᖅ ᐊᒻᒪᓗ Aleo ᑕᑯᓐᓇᓗᑐᕐᓱᒍ ᐊᑑᑎᓂᖅ. ᐊᕐᕌᒎᓛᕐᑐᒧᑦ 
ᐱᖕᖑᐊᑎᑦᓯᒍᑎᓂᒃ ᐱᑕᖃᕐᓂᓴᐅᒐᓱᐊᓛᓕᕐᑐᑦ ᐊᒻᒪᓗ ᐅᓐᓄᐊᒥ ᐊᑕᐅᓯᕐᒥ ᐅᓪᓗᕆᐊᓂᒃ ᕿᒥᕐᕈᓗᑎᒃ 
ᓯᓂᑦᑕᕆᐊᕐᓯᒪᓗᑎᒃ. 
 
Circus ᑕᑯᓐᓇᐅᔮᕐᑕᐅᔩᑦ (ᑲᖏᕐᓱᐊᓗᒃᔪᐊᖅ, ᐳᕕᕐᓂᑐᖅ, ᐃᓄᑦᔪᐊᖅ) 
ᐱᓇᓱᐊᖃᑎᖃᕐᓱᑎᒃ Caravane Philanthrope-ᑯᓐᓂᒃ ᔪᓓ 25-ᒥᑦ ᐊᐅᒡᒍᓯ 12-ᒧᑦ ᑕᑯᓐᓇᐅᔭᕐᑎᓯᔨᓂᒃ 
ᐱᓇᓱᐊᖃᑎᖃᓚᐅᔪᑦ ᐅᑭᐅᓖᑦ 4-ᒥᑦ 16-ᒧᑦ ᑲᖏᕐᓱᐊᓗᒃᔪᐊᒥ, ᐳᕕᕐᓂᑐᒥ ᐃᓄᑦᔪᐊᒥᓗ. ᑖᒃᑯᓇᓂ ᓄᓇᓕᓐᓂ 
ᐊᑐᓂ ᑕᑯᓐᓇᐅᔮᕐᑎᓯᓚᐅᔪᑦ, ᑲᑎᒪᓂᐊᕈᓯᖃᕐᑎᓯᑦᓱᑎᒃ, ᐱᖕᖑᐊᑎᑦᓯᓱᑎᒃ ᐱᐊᕋᕐᓂᓗ ᑕᑯᓐᓇᐅᔮᕐᑕᐅᑎᑦᓯᓱᑎᒃ 
ᐃᓱᓕᓂᖓᓂ. ᑖᒃᑯᐊ ᐊᓕᐊᒋᔭᐅᓚᐅᔪᑦ ᐱᐊᕋᕐᓄᑦ ᐊᖓᔪᕐᖄᖏᓐᓄᓗ ᓄᓇᓕᓐᓂ. 
ᐱᓇᓱᐊᕈᓯᖓᓂ ᓯᕗᓪᓕᐹᖓᓂ ᑲᖏᕐᓱᐊᓗᒃᔪᐊᒥ, ᓄᓇᓕᒃᑯᑦ ᐱᓱᕋᔭᕐᖄᓚᐅᔪᑦ ᑐᑭᓯᔭᐅᑎᑦᓯᒐᓱᐊᕐᓱᑎᒃ 
ᖃᓄᐃᓘᕐᓂᕆᓛᕐᑕᒥᓂᒃ ᑕᑯᑦᓴᐅᑎᑦᓯᓂᒃᑯᑦ ᑐᑭᓯᑎᑦᓯᒍᑎᖃᕐᓱᑎᒃ. ᑭᖑᓂᖓᒍᑦ ᑫᕙᓪᓚᒍᓯᐅᑉ ᐅᖓᑖᓄᑦ 
ᐃᓕᓐᓂᐊᕕᐅᑉ ᐃᙯᓕᓴᕐᕕᖓᓂ ᑕᑯᓐᓇᐅᔮᕐᑕᐅᓯᒻᒥᓱᑎᒃ. ᑕᒪᓐᓇ ᐱᒋᐊᕐᓂᓕᑦᓯᐊᕈᑎᐅᓚᐅᔪᖅ ᐱᓇᓱᐊᕈᓯᕐᒥ 
ᐊᑑᑎᓚᖓᔪᓄᑦ. ᖃᐅᑕᒫᑦ ᐃᓕᓐᓂᐊᕕᐅᑉ ᐃᙯᓕᓴᕐᕕᖓᓃᖃᑦᑕᓚᐅᔪᑦ ᐅᓪᓛᑯᑦ ᖁᓕᖏᖕᖑᒥᑦ ᕿᑎᕋᓕᒧᑦ 
ᕿᑎᕋᓕᕇᒥᓗ ᒪᕐᕈᖑᒥᑦ ᓯᑕᒪᖕᖑᒧᑦ, ᐱᐊᕋᕐᓄᑦ ᓯᑕᒪᓂᒃ ᑫᕙᓪᓚᒍᓯᕐᓂᒃ ᑲᑎᒪᓂᐊᕈᓯᖃᕐᑎᓯᑦᓱᑎᒃ, 
ᐱᖕᖑᐊᓱᑎᒃ, ᐃᖕᖏᓗᑦᑖᓱᑎᒃ, ᑕᑯᑦᓴᐅᑎᑦᓯᖃᑦᑕᓱᑎᓪᓗ. 55 ᐱᐊᕃᑦ ᑕᒡᒍᖓ ᐃᓚᐅᓚᐅᔪᑦ. 

ᐳᕕᕐᓂᑐᒥ ᐱᐊᕋᕐᓂᒃ ᐱᒋᐅᕐᓴᑎᑦᓯᓚᐅᔪᑦ ᐊᑐᐃᓐᓇᕈᕐᑎᑎᑦᓱᒋᑦ ᓂᕿᑦᓯᕕᒻᒥ ᑕᑯᓐᓇᐅᔮᕐᑕᐅᓂᕆᓛᕐᑕᖓᓄᑦ 
ᐊᑑᑎᑦᓯᐊᓚᐅᔪᖅ. ᑲᑕᑦᔭᖃᑦᑕᓱᑎᒃ, ᐃᓪᓗᑭᑕᕐᓱᑎᒃ, ᐃᖃᖕᖏᓂᕐᒥᓂᒃ ᑕᑯᑦᓴᐅᑎᑦᓯᓱᑎᒃ ᐊᓯᖏᓐᓂᓗ, 
ᑕᒪᒃᑯᐊᓕᒫᑦ ᐱᐊᕋᕐᓄᑦ ᐃᓚᐅᔪᕕᓂᕐᓄᑦ ᓄᐃᑕᑎᑕᐅᓚᐅᔪᑦ. ᑲᖏᕐᓱᐊᓗᒃᔪᐊᒥ ᐊᑑᑎᔪᕕᓂᕐᓄᑦ ᐊᑦᔨᒐᓚᐅᓚᐅᔪᖅ 
ᑫᕙᓪᓚᒍᓯᕐᓂᒃ ᓯᑕᒪᓂᒃ ᐃᙯᓕᓴᕐᕕᒦᖃᑦᑕᓱᑎᒃ. 
 
ᐃᓄᑦᔪᐊᒥ ᓄᕙᓐᓈᓗᒃ ᐱᑦᔪᑎᐅᑎᓪᓗᒍ, ᐃᙯᓕᓴᕐᕕᒃ ᐅᑯᐊᒃᑕᐅᓯᒪᓚᐅᔪᖅ ᓱᖃᑦᓯᑎᑦᓯᒐᓱᒋᐊᒥᒃ 
ᐱᔭᕐᓃᓂᕐᓴᐅᓚᐅᔪᖅ. ᑕᒪᐅᙰᓐᓈᑐᐃᓐᓇᓂᐊᖕᖏᒪᑕ ᐱᓇᓱᐊᕐᑎᓯᒍᑎᖏᑦ ᐊᑦᔨᒌᖕᖏᑐᓄᑦ ᐅᐸᐅᑎᖃᑦᑕᓚᐅᔪᑦ. 
ᐃᓄᑐᖃᕐᓂᒃ ᑕᑯᓐᓇᐅᔮᕐᑎᓯᑦᓱᑎᒃ, ᐯᕆᑦᓯᕖᓐᓂ ᑕᒪᒋᓐᓂ ᐊᒻᒪᓗ ᓂᕕᐊᕐᓯᐊᑦ ᓇᔪᒐᖓᑕ ᓯᓚᑖᓂ. ᓯᓚ 
ᐱᕕᑦᓴᐅᑐᐊᕐᒪᑦ ᓯᓚᒥ ᐊᓃᖕᖑᐊᕕᓐᓃᖃᑦᑕᓚᐅᔪᒻᒥᔪᑦ ᑲᑎᒪᓂᐊᕈᓯᖃᕐᑎᓯᖃᑦᑕᓱᑎᒃ ᐱᖕᖑᐊᕕᒻᒦᑐᓂᒃ. 
ᑌᒣᓕᖓᑎᓪᓗᒍ ᐱᐊᕋᕐᓄᑦ ᐊᓕᐊᒋᔭᐅᓚᐅᔪᖅ ᐸᕐᓇᓯᒪᔭᖏᓐᓄᓗ ᓈᒻᒪᓈᑐᐃᓐᓇᒥᑦᓱᓂ. ᓄᓇᓕᒻᒥᐅᓄᑦ 
ᑕᑯᓐᓇᐅᔮᕐᑕᐅᓚᐅᔪᑦ ᓯᓚᒥ 60-ᓄᑦ (ᐃᓚᐅᑎᓪᓗᒋᑦ ᐃᓄᑐᙯᑦ) ᐃᓄᑦᔪᐊᒥᐅᑦ. 
 
ᖃᕆᑕᐅᔭᕈᑏᑦ (ᐃᕗᔨᕕᒃ) 
ᐊᐅᒡᒍᓯ 7-ᒥᑦ 14-ᒧᑦ 10-15 ᐃᓚᐅᓚᐅᔪᑦ, ᐅᑭᐅᑭᓐᓂᓴᐅᑦᓱᑎᒃ ᐊᑐᐃᓐᓇᕈᕐᑎᕕᐅᓯᒪᔪᓂᒃ. ᓄᓇᓕᒻᒥ 
ᐱᓂᕐᓗᐊᕿᓯᒪᔪᖃᓚᐅᔪᒻᒪᑦ ᑕᒪᑐᒪ ᐊᑑᑎᔭᐅᓂᖓ ᓱᕐᕋᑕᐅᓯᒪᓚᐅᔪᖅ. ᐱᐊᕃᑦ ᐃᓕᓐᓂᐊᑎᑕᐅᒍᓐᓇᓯᓚᐅᔪᑦ 
ᖃᕆᑕᐅᔭᕈᑎᑎᒍᑦ ᐱᑦᓴᖑᕐᑎᓯᓂᕐᒥᒃ ᐊᑦᔨᒌᖕᖏᑐᓂᓪᓗ ᐊᑐᕐᑕᐅᒍᓯᖏᓐᓂᒃ. ᑖᑦᓱᒪ ᐊᑦᔨᓭᓐᓇᖓᓂᒃ ᑲᖏᕐᓱᒥ 
ᐊᑑᑎᑎᑦᓯᓚᖓᓚᐅᔪᑦᓱᑎᒃ ᐃᓂᑦᓭᓂᐊᕐᓂᑯᖓᓄᑦ ᓄᕐᖃᑎᑕᐅᑐᐃᓐᓇᓚᐅᔪᖅ. 
 
ᐃᓱᒪ ᑕᑯᓐᓇᓗᑐᕐᓱᒍ ᐊᑑᑎᓂᖅ 
ᒪᕐᕉᒃ ᐊᑐᐊᒑᒃ (ᑎᕆᒐᓐᓂᐊᖅ ᐃᑯᐊᓚᓗ ᐊᒻᒪᓗ ᐃᓕᐊᕐᔪᒃ ᓇᓄᕐᓗ) ᑕᑯᓐᓇᓗᑐᕐᓱᒋᑦ ᐊᑑᑎᒍᑎᑦᓴᖏᓐᓂᒃ 
ᐊᑐᐃᓐᓇᕈᕐᑕᐅᓯᒪᔫᒃ ᐃᓄᒃᑎᑑᕐᓱᑎᒃ, ᒍᐃᒍᐃᑎᑐᑦ ᖃᓪᓗᓈᑎᑐᓪᓗ. ᑖᓐᓇ ᐊᓕᐊᓇᕐᑑᓱᓂ ᑫᓪᓚᑐᐃᒍᑎ ᐱᐊᕋᕐᓂᒃ 
ᐊᑐᐊᕐᓯᒋᐅᕐᓴᓂᕐᒧᑦ. ᑖᒃᑯᐊ ᖃᒻᒥᑯᑦ ᓄᓇᓕᓕᒫᓂ ᐊᑑᑎᔭᐅᒍᓐᓇᓴᐅᑎᒋᓛᓕᕐᑐᑦ. 
 
ᐃᓱᒪ ᑐᓴᕐᑎᓯᒍᑎᖃᕐᓂᖓ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐊᐅᓚᑦᓯᓂᓕᕆᔨᖏᓐᓄᑦ 
ᑕᒡᒐᓂ ᐊᕐᕌᒍᒥ (ᐊᐅᒡᒍᓯ 1-ᒥᑦ 12-ᒧᑦ) ᐃᓱᒪᒃᑯᑦ ᐊᔪᖀᒋᐊᕐᑎᖓ ᖀᕐᖁᔭᐅᓯᒪᓚᐅᔪᖅ ᐅᖄᒋᐊᕐᑐᖁᔭᐅᑦᓱᓂ 
ᐃᓱᒪᒃᑯᑦ ᐱᓇᓱᐊᕐᑎᓯᒍᑎᒋᓲᖏᓐᓂᒃ ᑐᓴᕐᑎᓯᓗᓂ ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖏᓐᓂᒃ, 
ᐃᓕᓐᓂᐊᕈᑎᑦᓴᓕᐅᕐᑎᓂᒃ ᐊᒻᒪᓗ ᑲᑎᕕᒃ ᐃᓕᓴᕐᓂᓕᕆᓂᐅᑉ ᑲᔪᓯᒃᑫᔨᖓᓂᒃ. ᑐᓴᕐᓂᑐᕋᑕᐅᓚᐅᔪᑦ 
ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖏᑦᑕ ᐅᖃᐅᓯᑦᓴᖏᑦ ᐃᓕᓐᓂᐊᕈᑎᑦᓴᓕᐅᕐᑏᓗ ᐱᓇᓱᐊᕐᑕᖏᑎᒍᑦ 
ᐃᓚᐅᕕᖃᕈᓐᓇᓂᖅ ᐱᓇᓱᐊᖃᑎᒋᓗᒋᑦ ᐊᑑᑎᓪᓗᑐᕐᓗᒋᑦ ᑕᑯᓐᓇᓗᒋᑦ ᐱᓇᓱᐊᕐᑕᐅᒍᓐᓇᑐᓂᒃ. 
ᒪᕐᕈᕕᑦᓱᑕᓗ ᐅᖄᖃᑎᒌᑦᑎᓗᒋᑦ ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖏᑦ ᐃᓕᓐᓂᐊᕈᑎᑦᓴᓕᐅᕐᑏᓗ ᐃᓚᐅᓚᐅᔪᒻᒥᓱᑕ 
ᐅᖄᖃᑎᖃᕈᓐᓇᓯᑦᓱᑕ ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖏᓐᓂᒃ ᐃᓕᓐᓂᐊᕈᑎᑦᓴᓕᐅᕐᑎᓂᓪᓗ ᐱᓇᓱᐊᕐᑕᑎᓐᓂᒃ 
ᐱᓇᓱᐊᖃᑦᑕᓂᐊᕐᑕᑎᓐᓂᓗ. 
 
ᐊᓪᓚᖑᕐᑕᐅᔪᑦ: ᐃᓕᐊᔅ ᒧᑲᓇᔅ 
 
ᐱᔪᓐᓇᖁᖓ 
 
ᐱᔪᓐᓇᖁᖓ ᐊᑑᑎᔭᐅᓲᖅ ᐃᓕᓐᓂᐊᑕᒥᓂᒃ ᐱᔭᕇᕆᐊᕕᑦᑐᓄᑦ ᐆᑦᑐᕋᕐᓂᒦᓕᕐᑐᓄᑦ ᐃᓄᑐᐃᓐᓇᓂᒃ 
ᐱᒍᓐᓇᓯᑎᑦᓯᒍᑎᐅᒐᓱᐊᕐᓱᓂ ᓄᓇᕕᒻᒥ ᐱᓇᓱᐊᕐᓂᑯᑦ. ᐊᐱᕐᓱᓂᖃᖃᑦᑕᓱᑎᒃ, ᐱᒋᐅᕐᓴᔭᐅᓂᖃᕐᓱᑎᒃ, 
ᐊᑭᓕᕐᑐᑕᐅᑦᓱᑎᓪᓗ ᐃᓕᓐᓂᐊᑕᕕᓂᕐᒥᓂᒃ ᐆᑦᑐᕋᕐᑎᑕᐅᑦᓱᑎᒃ ᓄᓇᕕᒻᒥ ᐱᓇᓱᕝᕕᐅᔪᓂ. 
 
ᑰᒃᔪᐊᓕᐊᓚᐅᔪᑦ ᓯᕗᓪᓕᐹᒥ ᐱᒋᐅᕐᓴᑎᑦᓯᒋᐊᕐᑐᓱᑎᒃ ᓄᓇᕕᒻᒥ ᖃᓂᒻᒪᐅᓇᖅ ᐊᑑᑎᓯᓚᐅᔪᑎᓪᓗᒍᓂᑦ 
ᑎᑭᑦᓴᕋᑕᕐᒥᓱᑎᒃ. ᒣ 16-ᒥᑦ 26-ᒧᑦ, ᓄᓇᕕᒻᒥᐅᑦ 11 ᐃᓚᐅᓚᐅᔪᑦ ᓯᑕᒪᐅᔪᕐᑑᒍᑎᒋᓕᕐᑕᖓᓂᒃ ᐱᔪᓐᓇᖁᖓ 
ᐊᑑᑎᔭᐅᑎᑕᐅᓂᖓᑕ ᐊᑦᔨᒌᖕᖏᑐᓂᒃ ᐃᓕᓐᓂᐊᑎᑕᐅᑦᓱᑎᒃ ᐱᒋᐅᕐᓴᔭᐅᑦᓱᑎᒃ ᖃᕆᑕᐅᔭᓕᕆᓂᖅ, 
ᑐᓴᕈᑎᓕᕆᓂᖅ, ᐱᕕᑦᓴᒥᓂᒃ ᐊᑐᑦᓯᐊᓂᖅ ᐊᒥᓱᓂᓪᓗ ᐊᓯᖏᓐᓂᒃ. 
 
ᔫᓂ 6-ᖑᑎᓪᓗᒍ, ᒪᓐᑐᕆᐊᓪᒥ ᐱᒋᐊᓚᐅᔪᒻᒥᔪᑦ ᓄᓇᕕᒻᒥ ᓄᓇᒥᒃ ᑎᒍᒥᐊᕐᑏᑦ ᑲᑐᑦᔨᖃᑎᒌᓐᓂᖓᒍᑦ. ᓯᑕᒪᓂᒃ 
ᐱᓇᓱᐊᕈᓯᕐᓂᒃ ᐃᓕᓐᓂᐊᑎᑕᐅᒍᑎᒥᓂᒃ ᐱᔭᕇᓚᐅᔪᑦ ᐊᐅᓚᑦᓯᓂᓕᕆᓂᕐᒥᒃ ᐃᑲᔪᕐᑏᑦ. 
 
ᔫᓂ 19-ᒥᑦ ᔪᓓ 3-ᒧᑦ, ᐱᔪᓐᓇᖁᖓ ᐱᓇᓱᑦᑎᖏᑦ ᓄᓇᓕᓐᓄᑦ ᐊᕐᕕᑕᓚᐅᔪᑦ ᐳᕕᕐᓂᑐᒧᑦ, ᐊᑯᓕᕕᒻᒧᑦ 
ᐃᕗᔨᕕᒻᒧᓗ ᐱᒋᐊᕐᑎᓯᒋᐊᕐᑐᓱᑎᒃ ᖃᓂᒻᒪᐅᓇᐅᓚᐅᕐᑎᓇᒍ ᐱᒋᐊᕆᐊᖃᕐᓯᒪᔪᓂᒃ. ᑕᑯᑦᓴᐅᑎᑦᓯᖃᑦᑕᓚᐅᔪᑦ 

ᓂᐅᕕᕐᕕᓂ, ᑐᓴᐅᑎᒃᑰᓱᑎᒃ ᐱᓇᓱᐊᖃᑎᐅᔪᓄᓪᓗ ᐳᓚᕋᕐᓱᑎᒃ ᐊᓪᓚᕕᒋᔭᐅᔪᓄᓪᓗ (ᐱᓇᓱᒐᑦᓴᓕᕆᔩᑦ, 
ᓄᓇᓖᑦ ᓯᕗᓕᕐᑎᖏᑦ, ᐋᓐᓂᐊᕕᒃ, ᐊᓯᖏᓪᓗ) ᑐᑭᓯᑎᑦᓯᒍᑎᖃᕐᓱᑎᒃ ᐱᓇᓱᐊᕈᑎᒋᓲᑦᑎᓂᒃ ᐱᑕᖃᕐᓂᑎᓐᓂᓗ. 
140-ᓂᒃ ᑐᓴᕐᑎᓯᓯᒪᓕᕐᑐᒍ ᐱᓇᓱᐊᕈᑎᒋᓲᑦᑎᓂᒃ 19-ᓗ ᑐᑦᓯᕋᐅᑎᓕᐅᓚᐅᔪᑦᓱᑎᒃ ᐃᓚᐅᒍᒪᑦᓱᑎᒃ 
ᐊᑕᐅᑦᓯᑰᕐᑎᓯᔨᑖᕐᖃᒥᕗᑦ ᐱᑦᓯᐊᑐᒻᒪᕆᐅᓚᐅᔪᖅ ᓄᓇᓕᓐᓂᓗ ᐱᑐᑦᑕᕕᐅᔪᑦ ᐱᔭᕇᑦᓯᐊᓱᑎᒃ ᐊᕐᕕᑕᕐᓂᒥᓂᒃ. 
ᑐᖓᓕᐊᓂ ᔪᓓ 24-ᒥᑦ ᐊᐅᒡᒍᓯ 4-ᒧᑦ ᑰᒃᔪᐊᕌᐱᒻᒥ, ᐅᒥᐅᔭᒥ ᐃᓄᑦᔪᐊᒥᓗ ᐱᓇᓱᐊᓕᓚᐅᔪᒻᒥᔪᑦ 
ᑕᓯᐅᔭᕐᔪᐊᒥ ᐱᓇᓱᐊᕐᑕᐅᒋᐊᓕᓐᓂᒃ ᐱᔭᕇᕈᑎᐅᑎᓪᓗᒍ. 139-ᒋᐊᓪᓚᓂᒃ ᑐᓴᕐᑎᓯᑦᓱᑎᒃ 13-ᓂᓪᓗ 
ᐃᓚᐅᒍᒪᐅᑎᓂᒃ ᑕᒪᑐᒪ ᐱᓇᓱᐊᕐᑕᐅᓂᖓᓄᑦ ᐱᑦᓱᑎᒃ. 
 
ᐊᓪᓚᖑᕐᑕᐅᔪᑦ: ᐃᓴᐱᐊᓪ ᐱᑳᕐ 
 
ᐃᕕᕐᑎᕕᒃ (ᒪᓐᑐᕆᐊᓪ) 
 
ᐃᕕᕐᑎᕕᒃ ᐆᑦᑐᕋᐅᑎᐅᓲᖑᒻᒪᑦ ᐱᓇᓱᒐᑦᓴᓯᐅᕐᑎᓯᕕᐅᑦᓱᓂ ᒪᓐᑐᕆᐊᓪᒥ ᐱᒋᐊᕐᑎᑕᐅᒪᐅᕐᓯᒪᔪᖅ ᐁᕆᓕ  
2010-ᖑᑎᓪᓗᒍ. ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᓇᓱᒐᑦᓴᓕᕆᔨᖏᑦ ᐱᓇᓱᐊᖃᑎᖃᕐᓱᑎᒃ Axtra-ᑯᓂᒃ 
(ᓯᕗᓂᖓᒍᑦ RQuODE-ᖑᖃᑦᑕᓚᐅᔪᑦ) ᐊᒻᒪᓗ P.S. Jeunesse-ᑯᓐᓂᒃ ᑖᒃᑯᐊ ᐊᐅᓚᑦᓯᕙᑦᑐᑦ 
ᖃᐅᑕᒫᕐᓯᐅᑎᖏᓐᓂᒃ. ᐃᕕᕐᑎᕕᒃ ᑐᕌᒐᖃᕐᑐᖅ ᐃᑲᔪᕐᓯᒪᓂᕐᒥᒃ ᐱᓇᓱᒐᑦᓴᓯᐅᕈᑦᔨᓂᕐᒥᓗ ᐃᓄᑐᐃᓐᓇᓂᒃ 
ᖃᓪᓗᓈᓂᒥᐅᓂᒃ. 
 
ᐃᕕᕐᑎᕕᒃ ᐱᒍᑦᔨᒍᑎᒥᓂᒃ ᑕᑯᑦᓴᐅᑎᑦᓯᖏᓐᓇᓲᖅ Facebook-ᑯᑦ ᐁᕆᓕᐅᑎᓪᓗᒍᓗ ᓄᐃᑦᓯᓚᐅᔪᒻᒥᓱᓂ 
Instagram-ᒥᒃ. ᐱᓇᓱᒐᑦᓴᓂᒃ ᓄᐃᑦᓯᖃᑦᑕᓲᑦ, ᑐᓴᕈᒥᓇᕐᑐᓂᒃ, ᑐᑭᓯᑎᑦᓯᒍᑎᓂᓪᓗ ᖃᐅᔨᒪᕖᑦ? 
ᐱᒍᓐᓇᓯᑦᓯᐊᑐᕕᓂᕐᓂᒃ, ᐊᑦᔨᖑᐊᓂᓪᓗ ᓱᖃᑦᓯᑎᑦᓯᓱᑎᒃ ᐊᑦᔨᓕᐊᕕᓂᕐᓂᒃ ᐊᓯᖏᓐᓂᓗ ᐱᒻᒪᕆᓐᓂᒃ 
ᐱᓇᓱᒐᖃᕐᓂᒨᓕᖓᔪᓂᒃ. 
ᔫᓂᐅᓕᕐᑎᓗᒍ, ᐃᕕᕐᑎᕕᐅᑉ Facebook Page-ᖓ 735-ᓄᑦ ᕿᒥᕐᕈᔭᐅᓯᒪᓕᓚᐅᔪᔪᖅ 786 ᒪᓕᑦᑎᖏᑦ 
ᐃᓘᓐᓈᒍᓪᓗ 1,636 ᐃᓚᐅᔪᖁᑎᖃᕐᓱᓂ. 
 
2010-ᒥᓂᑦ ᐃᓚᐅᓯᒪᔪᑦ ᑲᑎᑦᓱᒋᑦ 2010-ᒥᓂᑦ ᐃᓕᓐᓂᐊᕕᒻᒧᑦ 

ᐅᑎᕐᓯᒪᔪᑦ 
2010-ᒥᓂᑦ ᐱᓇᓱᒐᕐᑖᓯᒪᔪᑦ 

517 66 255 
 
ᓄᑖᑦ ᐃᓚᐅᔪᑦ ᔭᓄᐊᕆᒥ, ᕕᕗᐊᕆᒥ ᐊᒻᒪᓗ ᒫᑦᔨᒥ 
ᐁᕆᓕᒥᓗ 2022  

ᐱᓇᓱᒐᕐᑖᑐᕕᓃᑦ ᔭᓄᐊᕆᒥ, ᕕᕗᐊᕆᒥ ᐊᒻᒪᓗ 
ᒫᑦᔨᒥ ᐁᕆᓕᒥᓗ 2022 

26 5 
 
ᐃᓚᐅᓯᒪᔪᑦ ᑲᔪᓯᔪᑦ ᑲᔪᓯᒐᓚᑦᑐᑦ ᐱᓇᓱᐊᕐᑕᐅᒐᓱ

ᐊᕐᑐᑦ 
ᓄᕐᖃᑕᕐᑐᑦ 

ᐁᕆᓕ 17 6 1 4 6 

ᒣ 25 5 5 7 8 

ᔫᓂ 19 6 4 3 6 

 
ᐃᓚᐅᔪᕕᓃᑦ ᖃᓄᐃᑦᑑᓂᖏᑦ: 
 
ᑲᔪᓯᔪᑦ: 
ᐱᓇᓱᐊᕐᑎᓯᒍᑎᓄᑦ ᐃᓚᐅᖏᓐᓇᓲᑦ, 30 ᑫᕙᓪᓚᒍᓰᑦ ᐱᓇᓱᐊᕈᓯᑕᒫᑦ ᐊᓪᓚᕕᓕᐊᕐᐸᓱᑎᒃ. 
ᑲᔪᓯᒐᓚᑦᑐᑦ: 
ᐱᓇᓱᐊᕐᑎᓯᒍᑎᓄᑦ ᐃᓚᐅᖏᓐᓇᓲᑦ, 10-15 ᑫᕙᓪᓚᒍᓯᕐᓂ ᐱᓇᓱᐊᕈᓯᑕᒫᑦ ᐊᓪᓚᕕᓕᐊᕐᐸᓱᑎᒃ. 
ᐱᓇᓱᐊᕐᑕᐅᒐᓱᐊᕐᑐᑦ: 
ᐱᓇᓱᐊᕈᓯᑕᒫᑦ ᖃᐅᔨᒪᔭᐅᒐᓱᐊᓲᑦ ᐃᑲᔪᕐᑎᒧᑦ ᐃᓚᐅᒍᑎᑦᓴᖏᓐᓂᒃ ᖃᐅᔨᒪᒐᓱᐊᓱᕐᑎᒃ ᐅᖄᓚᐅᑎᒃᑯᑦ, 
ᖃᕆᑕᐅᔭᒃᑯᑦ ᑕᒃᑯᒧᓪᓘᓃᑦ ᐊᓪᓚᕕᓕᐊᑐᐊᕐᒪᑕ. 
ᓄᕐᖃᑕᕐᑐᑦ: 

ᐊᓪᓚᕕᒻᒧᑦ ᐅᖃᓕᒪᓲᑦ ᑐᑦᓯᕋᕐᑐᒡᓱᑎᒃ ᓱᓇᓪᓗᑯᓐᓂᒃ ᐃᑲᔪᕐᑕᐅᒍᑎᒋᒍᒪᔭᒥᓂᒃ, ᐱᓇᓱᒐᕐᑎᒍᑦ, 
ᓇᒻᒥᓂᕐᒨᓕᖓᔪᓂᒃ ᐃᓱᒪᒥᒍᓪᓘᓃᑦ. ᐅᖄᓚᐅᑎᒃᑯᑦ ᖃᕆᑕᐅᔭᒃᑯᓗᓐᓃᑦ ᐃᑕᔪᕐᓯᔭᐅᒍᓐᓇᓲᑦ ᑕᒃᑯᒧᓪᓘᓃᑦ 
ᐃᑲᔪᕐᑕᐅᑎᑦᑐᖅ ᐊᓪᓚᕕᓕᐊᕈᓐᓇᑐᐊᕐᒪᑦ. 
 
ᐊᓪᓚᖑᕐᑎᓯᔪᖅ: ᕕᑦᑑᔨᐊ ᑯᐊᑕ 

 
ᓄᓇᕕᒻᒥ ᐃᓕᓐᓂᐊᑎᓂᒃ ᑮᓇᐅᔭᖃᕐᑎᓯᒍᑏᑦ 
 
ᓄᓇᕕᒻᒥ ᐃᓕᓐᓂᐊᑎᓂᒃ ᑮᓇᐅᔭᖃᕐᑎᓯᒍᑏᑦ ᑐᕌᒐᖃᕐᑐᑦ ᑫᓪᓚᑐᐃᓂᕐᒥᒃ ᐃᓕᓐᓂᐊᓂᕐᒥᒃ ᐳᕐᑐᓂᕐᓴᒋᐊᓪᓚᒥ. 
ᑮᓇᐅᔭᕐᑖᕈᓐᓇᓲᑦ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᐃᓕᓐᓂᐊᕈᑎᒥᓂᒃ ᐊᑭᓕᕐᑐᐃᒍᑦᔭᐅᔪᑦ ᐅᕝᕙᓗᓗᓐᓃᑦ ᓄᓇᕕᒻᒥᐅᑦ. 
ᐃᓕᓐᓂᐊᑎᓂᒃ ᑮᓇᐅᔭᕐᑖᑎᑦᓯᒍᑎᓂᒃ ᐱᒍᒪᒍᓂ, ᐃᓕᓐᓂᐊᑎ ᐊᑕᔪᒥᒃ ᐃᓕᓐᓂᐊᑎᐅᒋᐊᓕᒃ ᐳᕐᑐᓂᕐᓴᒋᐊᓪᓚᒥ 
ᐃᓕᓐᓂᐊᑎᑕᐅᕕᒻᒥ ᖁᕝᕙᕆᐊᕈᑎᑖᕐᕕᐅᓲᒥ ᓲᒥ ᐊᕐᕌᒎᓐᓂ ᒪᕐᕉᓂ. ᐱᓇᓱᒐᐅᒍᓐᓇᑐᓂᒃ ᐱᓪᓗᑯᒋᐊᓕᓐᓂᓗᓐᓃᑦ 
ᐃᓕᓐᓂᑎᑕᐅᕖᑦ ᐃᓚᖏᑦ ᐱᑎᑕᐅᒍᓐᓇᕕᖃᕐᒥᔪᑦ. 
 

ᓄᓇᕕᒻᒥ 
ᐃᓕᓐᓂᐊᑎᓂᒃ 

ᑮᓇᐅᔭᖃᕐᑎᓯᒍᑏᑦ 

2020-2021 ᐃᓕᓐᓂᐊᓇᐅᑉ ᐊᕐᕌᒍᖓ 2021-2022 ᐃᓕᓐᓂᐊᓇᐅᑉ ᐊᕐᕌᒍᖓ 

2020-21 
ᑐᑦᓯᕋᐅᑎᓕᐅᕐᑐᑦ 

2020-21 
ᓯᕗᓪᓕᐹᒥ 
ᐊᑭᓕᕐᑕᐅᔪᑦ 

2020-21 
ᓱᓇᒥᑦᑐᓂᒃ 
ᐊᑭᓕᕐᑕᐅᔪᑦ 

2021-22 
ᑐᑦᓯᕋᐅᑎᓕᐅᕐᑐᑦ 

2021-22 
ᓯᕗᓪᓕᐹᒥ 
ᐊᑭᓕᕐᑕᐅᔪᑦ 

2021-22 
ᓱᓇᒥᑦᑐᓂᒃ 
ᐊᑭᓕᕐᑕᐅᔪᑦ 

ᐊᑕᔪᒥᒃ 
ᐳᕐᑐᓂᕐᓴᒋᐊᓪᓚᒥ 
ᐃᓕᓐᓂᐊᑐᒃ 

$2,000/ᐊᕐᕌᒍᑕᒫᑦ 

64 59 35 50 39 21 

ᐊᑕᔪᒥᒃ 
ᐃᓕᓐᓂᐊᕕᕐᔪᐊᒥ 
ᐃᓕᓐᓂᐊᑐᒃ 

$2,800/ᐊᕐᕌᒍᑕᒫᑦ 

20 20 18 10 10 8 

ᑲᑎᓐᓂᖓ 84 79 63 60 49 29 

 
ᓯᕗᓪᓕᐹᒥ ᐃᓕᓐᓂᐊᓇᕐᒥ ᐊᑭᓖᒍᑏᑦ ᐊᑑᑎᓲᑦ ᐃᓕᓐᓂᐊᑎ ᐊᑎᓕᐅᕐᓯᒪᓕᑐᐊᕐᒪᑦ ᑐᖓᓕᐊᓂᓗ 
ᐊᑭᓕᕐᑕᐅᓱᑎᒃ (ᓱᓇᒥᑦᑐᓂᒃ) ᐃᓕᓐᓂᐊᑎ ᐃᓕᓐᓂᐊᑎᑕᐅᒍᑎᕕᓂᕐᒥᓂᒃ ᑐᓂᔨᑐᐊᕐᒪᑦ ᐃᓕᓐᓂᐊᑎᓂᒃ 
ᐊᓪᓚᖁᑎᓕᕆᔨᒧᑦ. ᐃᓕᓐᓂᐊᑎᓂᒃ ᐊᓪᓚᖁᑎᓕᕆᔨ ᑐᓴᐅᒪᑎᑦᓯᓯᐊᖏᓐᓇᕋᓱᐊᖃᑦᑕᑐᖅ ᐃᓕᓐᓂᐊᑏᑦ 
ᐃᑲᔪᕐᑎᖏᓐᓂᒃ ᐱᓇᓱᐊᖃᑎᖃᕐᓱᓂ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᑏᑦ ᐱᒍᑦᔭᐅᕕᖓᓂ ᓄᓇᕕᒻᒥ ᐃᓕᓐᓂᐊᑏᑦ 
ᑮᓇᐅᔭᖁᑎᖏᓐᓂᒃ. 
 
ᐊᓪᓚᖑᕐᑎᑕᐅᔪᑦ: ᓰᓚ ᑯᐊᑕ 
 
 
ᓄᓇᕕᒻᒥ ᐃᓗᓯᓕᕆᔩᑦ ᐃᓄᓕᕆᔩᓪᓗ 
 
ᐱᓇᓱᒐᑦᓴᓕᕆᓂᕐᒥᒃ ᐱᒍᑦᔨᕕᒃ ᑭᓇᐅᔭᖃᕐᑎᓯᔨᐅᓪᓚᕆᖃᑕᐅᖃᑦᑕᑐᖅ ᓄᓇᕕᒻᒥ ᐃᓗᓯᓕᕆᔨᓂᒃ ᐃᓄᓕᕆᔨᓂᓪᓗ 
ᐱᒋᐅᕐᓴᑎᑦᓯᒍᑎᖏᓐᓂᒃ ᐱᓇᓱᑦᑎᒥᓂᒃ ᐊᕐᖁᑎᖃᕐᓱᑎᒃ ᑲᑎᕕᒃ ᓄᓇᓕᓕᒫᑎᒍᑦ ᐱᓪᓗᑯᒋᐊᓕᓕᕆᓂᕐᒥᒃ 
ᐱᓇᓱᒐᓕᕆᓂᕐᒥᓗ ᑲᑎᖕᖓᔨᖏᓐᓂᒃ; ᐊᑦᔨᒌᖕᖏᑐᓂᒃ ᐱᓇᓱᐊᕐᑎᓯᒍᑎᖃᕐᓱᑎᒃ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ, 
ᐋᓐᓂᐊᕕᓐᓂ, ᐃᑲᔪᕐᑕᐅᕕᓐᓂ, ᐊᓂᕐᕋᐅᓚᐅᕐᑐᑐᓂ, ᐊᕐᓀᑦ ᕿᒫᕕᖏᓐᓂ ᐅᐃᒪᓇᕐᑐᓯᐅᕐᑎᓂᓪᓗ. 
 
11 ᐃᓕᓐᓂᐊᑐᑦ ᐃᓄᑐᐃᓐᓀᑦ ᐊᐅᓚᑦᓯᓂᓕᕆᔨᐅᓂᕐᒥᒃ, ᑭᓯᐊᓂ ᓄᓇᕕᒻᒥ ᐃᓗᓯᓕᕆᔨᒃᑯᑦ ᐊᒥᓱᒋᐊᓪᓚᓂᒃ 
ᐃᓄᑐᐃᓐᓇᓂᒃ ᑲᒪᔨᒻᒪᕆᑖᕈᒪᒻᒪᑕ (ᐊᑑᑎᔪᓂᒃ ᐱᒍᒪᒐᔭᕐᑐᓂᓪᓗ) ᑖᒃᑯᓂᖓ ᐃᓕᓐᓂᐊᑎᑦᓯᒍᑎᓄᑦ. 
ᐃᓕᓐᓂᐊᑏᑦ ᐃᑭᓪᓕᒋᐊᓚᐅᔪᑦ ᖃᓂᒻᒪᐅᓇᖃᕐᑎᓗᒍ. ᐁᕆᓕ 1, 2022-ᒥᑦ ᒫᑦᔨ 31, 2023-ᒧᑦ 
ᓯᑕᒪᕕᓪᓗᑎᒃ ᐃᓕᓐᓂᐊᑎᑦᓯᓂᖃᓛᕐᑐᑦ. ᐊᐅᒡᒍᓯ/ᓯᑦᑎᒻᐱᕆ 2022, ᓅᕕᒻᐱᕆ 2022, ᔭᓄᐊᕆ 2023 
ᐊᒻᒪᓗ ᒫᑦᔨ 2023. 

ᐊᓪᓚᖑᕐᑕᐅᔪᑦ: ᒥᐊᔨ ᐊᕐᓇᑐᐃᓐᓇᖅ 
 
ᓴᑐᕐᕖᑦ ᐊᕐᓀᑦ ᑲᑐᑦᔨᖃᑎᒌᓐᓂᖓ 
 
ᖃᓂᒪᓐᓇᖅ 19 ᐱᑦᔪᑕᐅᑎᓪᓗᒍ, ᓴᑐᕐᕖᑦ ᐊᕐᓀᑦ ᑲᑐᑦᔨᖃᑎᒌᓐᓂᖓ ᐊᑑᑎᔭᐅᑎᑦᓯᒍᓐᓇᓯᓚᐅᔪᖕᖏᑐᖅ 
ᐊᕐᓇᓄᑦ ᐱᓂᐊᕐᓂᓕᕆᓂᕐᒥ ᐃᓕᓐᓂᐊᑎᑦᓯᒍᑎᓂᒃ ᐊᕐᕌᒍᓂᒃ ᐊᒥᓱᒐᓚᓐᓂᒃ. ᐱᒋᐅᕐᓴᑎᑦᓯᒍᑏᑦ ᐱᒋᐊᓛᓕᕐᒥᔪᑦ. 
ᐱᖏᐊᕈᑎᖃᓚᐅᔪᑦ ᔫᓂᐅᑎᓪᓗᒍ 2022-ᒥ ᒪᓐᑐᕆᐊᓪᒥ. ᑖᓐᓇ ᑲᑎᒪᓕᐊᕈᓯᖅ ᐃᑲᔪᕐᓯᒍᑎᐅᓲᖅ 
ᐃᓚᐅᓕᕐᑎᓯᑦᓯᐊᕋᓱᐊᕐᓂᒧᑦ ᓄᓇᓕᒻᒥᓂᓪᓗ ᓯᕗᓕᖃᑎᐅᑦᓯᐊᓂᕐᒧᑦ; ᐱᓂᐊᕐᓂᓕᕆᓂᕐᓂᒃ ᑐᑭᓯᒪᑦᓯᐊᓗᑎᒃ 
ᐃᓱᐊᕐᑐᑎᒍᓪᓗ ᐊᓯᑦᔨᒍᑎᐅᒍᓐᓇᑐᓂᒃ ᐱᓇᓱᐊᕐᓗᑎᒃ. ᐊᑐᓂᑦ ᑲᑎᒪᓂᐊᕈᓰᑦ ᐊᑑᑎᓲᑦ ᐅᓪᓗᓂᒃ ᐱᖓᓱᓂᒃ. 
ᐃᓄᑐᐃᓐᓀᑦ ᓯᕗᓕᕈᓐᓇᓯᐊᕐᑐᑦ ᐅᖄᒋᐊᕐᑐᑎᑕᐅᓲᑦ ᐊᑑᑎᓯᒪᔭᒥᓂᒃ ᐱᓂᐊᕐᓂᓕᕆᓂᕐᑎᒍᓪᓗ 
ᐊᔪᖀᒋᐊᖃᕐᑦᑕᓱᑎᒃ ᐊᑑᑎᓯᒪᔭᒥᓂᒃ. 
 
ᑖᓐᓇ ᐱᒋᐊᕆᐊᑦᓯᐊᕆᐊᖃᓚᐅᔪᖅ ᒫᑦᔨ 2020-ᒥ ᐱᓇᓱᐊᓚᐅᔪᖅ ᐊᑐᐃᓐᓇᐅᒍᓐᓀᓚᐅᔪᒻᒪᑦ, ᓴᑐᕐᕖᑦ 
ᐱᓇᓱᑦᑎᑖᕆᐊᖃᕐᓯᒪᔪᑦ ᓄᑖᒥᒃ ᑲᑎᒪᓂᐊᕈᓯᖃᕐᑎᓯᖃᑦᑕᓂᐊᕐᑐᒥᒃ ᓄᓇᓕᓐᓂ 14-ᓂ ᓄᓇᕕᒻᒥ. ᓴᑐᕐᕖᑦ 
ᐱᓇᓱᑦᑎᑖᕐᓯᒪᔪᑦ ᒫᑭ ᐃᒪᕐᓚᒥᒃ ᑲᑎᒪᓂᐊᕈᓯᖃᕐᑎᓯᖃᑦᑕᓂᐊᕐᑎᓗᒍ. 
 
ᑲᑎᒪᓂᐊᕈᓰᑦ ᐊᑑᑎᔭᐅᓚᐅᕐᑎᓇᒋᑦ ᓄᓇᕕᒻᒥ, ᓴᑐᕐᕖᑦ ᐅᓪᓗᓂᒃ ᐱᖓᓱᓂᒃ ᐱᒋᐅᕐᓴᑎᑦᓯᓂᖃᕐᖄᒪᐅᔪᑦ 
ᒪᓐᑐᕆᐊᓪᒥ ᐃᓄᑐᐃᓐᓇᓄᑦ ᐅᒃᑯᐃᖔᕐᑎᓗᒍ ᒪᓐᑐᕆᐊᓪᒥᐅᓄᑦ. ᑲᕇᓇ ᑭᐊᓱᒑᓐ ᐱᒋᐅᕐᓴᑎᑦᓯᓚᐅᔪᖅ  
Kesserwan Arteau Inc.-ᑯᓐᓂᑦ ᐱᓯᒪᑦᓱᓂ ᑲᔪᓯᑦᓯᐊᑐᒻᒪᕆᐅᓚᐅᔪᑦᓱᓂᓗ. ᐱᕕᑦᓴᖃᕐᑎᓯᑦᓯᐊᓱᓂ 
ᐊᑐᐃᓐᓇᕈᕐᑎᕆᑦᓯᐊᓱᓂᓗ ᒫᑭᒥᒃ ᑲᑎᒪᓂᐊᕈᓯᖃᕐᑎᓯᓂᕆᓛᕐᑕᖓᓄᑦ ᓄᓇᕕᒻᒥ. 
 
ᓄᓇᕕᒻᒥ ᐅᕕᒃᑫᑦ ᐃᓪᓗᖁᑎᖏᑦ 
ᓄᓇᕕᒻᒥ ᐅᕕᒃᑫᑦ ᐃᓪᓗᖁᑎᖏᑦ ᑲᒪᒋᔭᖃᓲᑦ ᐊᐅᓚᑦᓯᓂᕐᒥᒃ ᐱᓇᓱᑦᑎᓂᒃ ᑮᓇᐅᔭᖃᕐᑎᓯᒍᑎᓂᓪᓗ 13-ᓂ 
ᐅᕕᒃᑫᑦ ᐃᓪᓗᖁᑎᖏᓐᓂ 14-ᖑᒐᓗᐊᕐᑎᓗᒋᑦ ᓄᓇᕕᒻᒥ. ᓱᖃᑦᓯᑎᑦᓯᒍᑎᓄᑦ ᐃᓚᐅᑎᓪᓗᒍ 
ᐱᐅᒃᑯᑎᖃᕐᑎᓯᒍᑎᓄᓪᓗ ᐱᐅᓕᓂᐊᒐᖃᕐᑎᓯᒍᑎᓄᑦ ᐅᕕᒃᑫᑦ ᐃᓪᓗᖁᑎᖏᓐᓂᒃ, ᐱᓇᓱᒐᖃᕐᑎᓯᔪᑦ 75-ᓂᒃ 
ᐅᓄᕐᓂᓴᓂᒃ ᐅᕕᒃᑲᓂᒃ 16-ᒥᑦ 35-ᒧᑦ ᐅᑭᐅᓕᓐᓂᒃ. ᐊᒥᓲᓂᕐᓭᑦ ᐱᓇᓱᒐᖃᕆᐅᓲᑦ ᐱᓇᓱᒋᐊᒥᒃ 
ᐃᓕᓐᓂᐊᑎᑕᐅᓲᑦ ᐊᑐᐃᓐᓇᕈᕐᑎᕆᒋᐅᕐᓴᓱᑎᓪᓗ ᓱᖃᑦᓯᑎᑦᓯᒍᑎᓂᒃ ᐅᕕᒃᑫᑦ ᐃᓪᓗᖁᑎᖏᓐᓂ 
ᐊᑦᑕᓇᕐᑐᒦᑎᑦᓯᑌᓕᑦᓱᑎᓪᓗ ᐱᑦᔪᔨᔭᒥᓂᒃ. ᑖᒃᑯᐊ ᐃᓄᓕᕆᓂᐅᑉ ᑐᕐᖃᑕᕐᕕᖓᑕ ᐱᒋᐊᕐᑎᓚᐅᕐᓯᒪᔭᖏᓐᓂᑦ 
ᐅᕕᒃᑫᑦ ᐃᓪᓗᖁᑎᖏᑦ, ᓱᖃᑦᓯᑎᑦᓯᔩᑦ ᐱᒋᐅᕐᓴᑎᑕᐅᓂᖓ ᐊᑕᐅᑦᓯᑰᕐᑎᓯᔩᓪᓗ ᐊᑑᑎᔭᐅᑎᑕᐅᓲᖅ ᓄᓇᕕᒻᒥ 
ᐅᕕᒃᑫᑦ ᐃᓪᓗᖁᑎᖏᓐᓄᑦ ᐊᑐᕐᓱᑎᒃ ᓄᓇᕕᒻᒨᓕᖓᔪᓂᒃ ᐃᓕᓐᓂᐊᑎᑦᓯᒍᑎᓂᒃ. 
 
ᐊᕐᕌᒍᓂ 15-ᓂ ᐊᓂᒍᕐᑐᓂ 95-ᓂᒃ ᐅᓄᕐᓂᓭᑦ ᐊᑕᐅᑦᓯᑯᕐᑎᓯᔨᐅᓂᕐᒥᒃ ᐃᓕᓐᓂᐊᓯᒪᓕᕐᑐᑦ (48 ᐱᔭᕇᕐᓯᒪᔪᑦ) 
ᐊᒻᒪᓗ 200-ᓂᒃ ᐅᓄᕐᓂᓭᑦ ᓱᖃᑦᓯᑎᑦᓯᔩᑦ ᐃᓕᓐᓂᐊᑎᑕᐅᒻᒥᓱᑎᒃ (65 ᐱᔭᕇᕐᓯᒪᔪᑦ). 
ᐱᔭᕇᕈᓯᕐᑕᐅᒍᑎᖃᓲᑦ 222ᔾ-ᓂᒃ ᑫᕙᓪᓚᒍᓯᕐᓂᒃ ᐃᓕᓐᓂᐊᑎᑕᐅᓯᒪᓕᑐᐊᕋᒥᒃ ᑮᓇᐅᑦᔭᓴᖏᓪᓗ 
ᐅᓄᕐᓯᒋᐊᕐᑕᐅᓲᖑᑦᓱᑎᒃ ᐱᔭᕇᑦᓯᐊᑐᐊᕋᒥᒃ. ᖃᓂᒻᒪᐅᓇᖃᓯᓚᐅᔪᑎᓪᓗᒍᓂᑦ ᐱᒋᐅᕐᓴᑎᑕᐅᓂᖓ 
ᐅᓚᐱᑕᐅᓯᒪᔪᒻᒪᕆᒃ. 
 
ᖃᓂᒻᒪᐅᓇᖃᖕᖏᓂᕐᓴᕈᕐᒪᑦ ᐊᐅᓪᓚᕈᓐᓇᓯᑦᓱᑎᓪᓗ, ᓄᓇᕕᒻᒥ ᐅᕕᒃᑫᑦ ᐃᓪᓗᖁᑎᖏᑦ ᐊᕐᕕᑕᖃᕐᑕᓕᕐᒥᔪᑦ 
ᓄᓇᕕᒻᒥ. ᐅᓪᓗᓂᒃ ᐱᖓᓱᓂᒃ ᐱᒋᐅᕐᓴᑎᑦᓯᓚᐅᔪᑦ ᒣ 24-ᒥ 26-ᒧᑦ ᑕᓯᐅᔭᒥ, ᔫᓂ 21-ᒥᑦ 23-ᒧᑦ ᐃᕗᔨᕕᒻᒥ 
ᐊᒻᒪᓗ ᔪᓓ 19-ᒥᑦ 22-ᒧᑦ ᐳᕕᕐᓂᑐᒥ. ᐊᑕᐅᑦᓯᑯᕐᑎᓯᔩᑦ ᐃᓕᓐᓂᐊᑎᑕᐅᓚᐅᔪᑦ ᐅᕕᒃᑫᑦ ᐃᓪᓗᖁᑎᖏᓐᓂ 
ᐃᓕᓐᓂᐊᑎᑕᐅᑦᓱᑎᒃ ᐃᓂᕐᕋᑎᑦᓯᒍᑎᓂᒃ ᑲᒪᑦᓯᐊᕈᓯᐅᒋᐊᓕᓐᓂᓗ ᓱᖃᑦᓯᑎᑦᓯᒍᑎᓂᓪᓗ ᐅᕕᒃᑲᓄᑦ ᐅᑭᐅᓕᓐᓄᑦ 
6-ᒥᑦ 19-ᒧᑦ. 
 
ᐊᔾᓚᖑᕐᑕᐅᔪᑦ: ᕃᖏ ᑯᑭᐊᐱᒃ 
 
ᐅᔭᕋᓐᓂᐊᓂᖅ 
 
ᐊᐅᒡᒍᓯ 15, 2022-ᒥ, ᐱᓇᓱᐊᕐᑎᓯᒍᑏᑦ 42-ᓂᒃ ᑎᑭᑎᑦᓯᕕᐅᓚᐅᔪᑦ ᐱᒍᒪᐅᑎᓂᒃ ᐅᔭᕋᓐᓂᐊᓂᕐᒥᒃ ᐊᒻᒪᓗ 
10-ᓂᒃ ᐅᔭᕋᓐᓂᐊᓂᕐᒥᒃ ᐱᓇᓱᐊᓲᓂᑦ 2022-2023 ᐊᕐᕌᒍᖓᓄᑦ. ᑮᓇᐅᔭᖃᕐᑎᑕᐅᒻᒪᑕ, ᐱᓇᓱᒐᑦᓴᓕᕆᕕᒃ 
ᑮᓇᐅᔭᖃᕐᑎᓯᒍᓐᓇᖃᑦᑕᑐᖅ ᓄᓇᕕᒻᒥᐅᓂᒃ ᐱᓇᓱᒐᑦᓴᓂᒃ ᐱᕕᑦᓴᖃᕐᑎᓯᓂᕐᓴᐅᓱᓂ ᐱᒋᐅᕐᓴᑎᑦᓯᒍᑎᑦᓴᓂᓪᓗ 

ᐅᔭᕋᓐᓂᐊᓂᕐᒥ. ᐊᐅᒡᒍᓯ 12-ᖑᓕᕐᑎᓗᒍ ᐅᑯᐊ ᐃᓚᐅᓯᒪᓕᕐᑐᑦ: Canadian Royalties Inc. 69-ᓂᒃ 
ᐃᓚᐅᔪᓕᒃ, Raglan Mine Glencore 84-ᓂᒃ ᐃᓚᐅᔪᓕᒃ ᐊᒻᒪᓗ ᐱᓇᓱᐊᕐᑎᓯᔪᑦ 24-ᓂᒃ ᐃᓚᐅᔪᕐᑕᓖᑦ 
ᑲᑎᑦᓱᒋᑦ 177. 
 
ᐊᓪᓚᖑᕐᑕᐅᔪᖅ: ᒥᐊᔨ ᐊᕐᓇᑐᐃᓐᓇᖅ 
 
ᐅᔭᕋᓐᓂᐊᑏᑦ Raglan Mine - % ᐃᓄᑐᐃᓐᓀᑦ ᐱᓇᓱᒐᓖᑦ -  2022     
   

 
GlenCore Raglan 

Mine ᕌᒡᓚᓐ 

Kiewit Nuvumiut 

ᑭᐅᒋᑦ ᓄᕗᒻᒥᐅᑦ 

Avataa Rouillier  

ᐊᕙᑖ                                                                                                                              

Katinniq 

Transport  

ᑲᑎᓐᓂᖅ ᐅᓯᔩᑦ 

Nunavik 

Construction 

ᓄᓇᕕᒻᒥ ᓴᓇᔩᑦ 

Arngak 

ᐋᕐᖓᖅ 

ᑲᑎᓐᓂ

ᖓ 

ᑏᓯᒻᐱᕆ 

2021 

ᔫᓂ 

2022 

ᑏᓯᒻᐱᕆ 

2021 

ᔫᓂ 

2022 

ᑏᓯᒻᐱᕆ 

2021 

ᔫᓂ 

2022 

ᑏᓯᒻᐱᕆ 

2021 

ᔫᓂ 

2022 

ᑏᓯᒻᐱᕆ 

2021 

ᔫᓂ 

2022 

ᑏᓯᒻᐱᕆ 

2021 

ᔫᓂ 

2022 

ᑏᓯᒻᐱᕆ 

2021 

ᔫᓂ 

2022 

ᐃᓄᑐᐃᓐᓀᑦ  210 204 10 11 - 5 1 1 - - 4 5 229 226 

ᐃᓄᑐᐃᓐᓇ

ᐅᖏᑦᑐᑦ 

991 978 70 78 22 89 24 22 51 31 101 89 1,214 1,287 

ᑲᑎᑦᓱᒋᑦ 

ᐱᓇᓱᑦᑏᑦ 

1,201 1,182 80 89 22 94 25 23 51 31 105 94 1,443 1,513 

ᐃᓄᑐᐃᓐᓀᑦ 

% 

17.5% 17.4% 12.5% 12.4% 0.0% 5.3% 4.0% 4.3%% 0.0% 0.0% 3.5% 5.3% 15.9% 15.6% 

 
 
 
 
 
 

ᐅᔭᕋᓐᓂᐊᕕᒃ Expo Mine - % ᐃᓄᑐᐃᓐᓀᑦ ᐱᓇᓱᒐᓖᑦ -  2022   
 

 
 

 Canadian 
Royalties  

CMAC ᐹᓪᓚᔮᑦ 
ᐅᓯᑲᑦᑕᑏᑦ 

LOGISTEC ᓄᓇᕕᒻᒥ 
ᓴᓇᔩᑦ 

ORBIT REDPATH SODEXO ᑲᑎᓐᓂᖓ 

 ᔭᓄᐊ
ᕆ 
2022 

ᔫᓂ 
2022 

ᔭᓄᐊ
ᕆ 
2022 

ᔫᓂ 
2022 

ᔭᓄᐊ
ᕆ 
2022 

ᔫᓂ 
2022 

ᔭᓄᐊ
ᕆ 
2022 

ᔫᓂ 
2022 

ᔭᓄᐊ
ᕆ 
2021 

ᔫᓂ 
2022 

ᔭᓄᐊ
ᕆ 
2022 

ᔫᓂ 
2022 

ᔭᓄᐊ
ᕆ 
2021 

ᔫᓂ 
2022 

ᔭᓄᐊ
ᕆ 
2022 

ᔫᓂ 
2022 

ᔭᓄᐊᕆ 
2022 

ᔫᓂ 
2022 

ᐃᓄᑐᐃ
ᓐᓀᑦ 

 42   57 1 
 

- 0 1 2 2 0 0 0 0 1  0 2 46 62 

ᐃᓄᑐᐃ
ᓐᓇᐅᖏ
ᑦᑐᑦ 

565 598 6 10 40 41 35 38 25 26 39 30 87  82    
78 

879 821 

ᑲᑎᓐᓂ
ᖓ 

607 655 7 10 40 42 37 40 25 26 39 30 88  82 80 925 883 

 7%   9% 17% 0% 0% 2.4% 3% 5.3% 0% 0% 0% 0% 1%     0% 2.5% 5.2% 7% 

  
ᐊᓪᓚᖑᕐᑕᐅᔪᑦ ᖃᓕᖑᖅ ᓴᕕᐊᕐᔪᒃ  

ᐯᕆᑦᓯᕖᑦ 

 
 
 
 
 
 
 
 
 
 
 
 
 
 
 
 
 
 
 
 
 
 
 

ᐱᐊᕃᑦ ᐱᓇᓱᐊᕈᓯᖓᑦ ᐊᒻᒪᓗ Facebook-ᑯᑦ ᓄᐃᑎᑕᐅᔪᑦ: 
 
ᐱᐊᕃᑦ ᐱᓇᓱᐊᕈᓯᖓ ᐊᑑᑎᓚᐅᔪᖅ ᒣ 30-ᒥᑦ ᔫᓂ 3-ᒧᑦ. Facebook-ᑯᑦ ᓄᐃᑎᑦᓯᖃᑦᑕᓚᐅᔪᑦ ᐱᓇᓱᑦᑏᑦ 
ᐊᕐᕌᒍᓂᒃ ᐱᓇᓱᐊᕐᓯᒪᓂᕆᓕᕐᑕᖏᓐᓂᒃ ᓇᓗᓀᕐᓯᓱᑎᒃ ᑕᑯᑦᓴᐅᑎᑦᓯᓱᑎᓪᓗ ᐱᐊᕋᓕᕆᓂᕐᒥᒃ ᐱᓇᓱᐊᕐᓗᓂ 
ᐱᕙᓪᓕᓇᕐᑑᒋᐊᖓᓂᒃ ᑮᓇᐅᑦᔭᓴᖏᑦ ᐱᕙᓪᓕᖁᑎᑖᖏᓪᓗ ᐋᕐᕿᒋᐊᕐᑕᐅᓯᒪᓕᕐᓂᖏᓐᓂᒃ. ᐱᓇᓱᑦᑎᓕᒫᑦ 
ᑐᔪᕐᑕᐅᓚᐅᔪᑦ ᐅᐱᒍᓲᓯᕐᑕᐅᒍᑎᒥᓂᒃ ᓄᓇᓕᒻᒧᓗ ᐱᒻᒪᕆᐅᓂᖏᓐᓂᒃ ᓇᓗᓀᕐᓯᒍᑎᐅᑦᓱᓂ. 
 
ᓯᑕᒪᑦ ᐯᕆᑦᓯᕖᑦ ᕿᒥᕐᕈᔭᐅᓂᖏᑦ 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐯᕆᑦᓯᕕᓕᕆᓂᕐᒥᒃ ᐱᒍᑦᔨᕕᖓ ᑎᓕᔨᓯᒪᔪᖅ MTA firm-ᑯᓐᓂᒃ 
ᐱᒍᓐᓇᑐᓪᓚᕆᖁᑎᖏᓐᓂᓗ ᕿᒥᕐᕈᖁᑦᓱᒋᑦ ᐳᕕᕐᓂᑐᒥ, ᐊᑯᓕᕕᒻᒥ, ᐃᕗᔨᕕᒻᒥ ᑰᒃᔪᐊᒥᓗ ᐯᕆᑦᓯᕕᓐᓂᒃ 
ᐊᑑᑎᓚᐅᔪᖅ ᔪᓓ 11-ᖑᑎᓪᓗᒍ ᓄᑕᐅᓯᓕᕐᑕᐅᒋᐊᖃᕐᓂᖏᓐᓂᒃ ᕿᒥᕐᕈᓱᑎᒃ. 
ᐊᐅᐸᓗᒻᒥ ᑕᓯᐅᔭᒥᓗ ᐯᕆᑦᓯᕖᒃ ᕿᒥᕐᕈᔭᐅᓛᕐᒥᔫᒃ ᐊᐅᒡᒍᓯ 22 ᐱᓇᓱᐊᕈᓯᖓᓂ. 
 
ᓯᓚᒥ ᐱᖕᖑᐊᕖᑦ ᕿᒥᕐᕈᔭᐅᓂᖏᑦ 
 
ᓵᕐᓚᑦ ᑯᑎᐊᑦ ᐃᓪᓘᑉ ᓴᓇᒻᒪᖏᓐᓂᒃ ᖃᐅᔨᒪᔪᒻᒪᕆᒃ Mousse Architecture-ᑯᓐᓂᑦ ᖃᐅᔨᓴᓛᕐᑐᖅ 
ᑕᓯᐅᔭᕐᔪᐊᒦᑦᑐᓂᒃ ᐯᕆᑦᓯᕕᓐᓂᒃ ᔪᓓ 8-ᒥᑦ ᔪᓓ 15-ᒧᑦ. 
ᐯᕆᑦᓯᕖᑦ ᐊᓃᖕᖑᐊᕕᖏᑦ ᕿᒥᕐᕈᔭᐅᖃᑦᑕᕆᐊᖃᓲᖑᒻᒪᑕ ᓴᓇᔭᐅᓗᑎᓪᓗ ᐊᕐᕌᒍᐃᑦ ᑕᓪᓕᒪᑕᒫᑦ (5) ᑲᓇᑕᒥ 
ᒪᓕᒐᕐᓂᒃ ᒪᓕᑦᓯᐊᕆᐊᖃᕐᒪᑕ Canadian Standards Association standard CAN / CSA-Z614-03 
ᐱᐊᕃᑦ ᐱᖕᖑᐊᕕᖏᑦᑕ ᐃᓂᖏᑦ ᐱᐅᒃᑯᑎᑕᖏᓪᓗ. 
 
 

 

 
ᓄᓇᓕᖓ 

ᖃᑦᓯᐅᓂᖏᑦ 
ᐃᓃᑦ 

ᐯᕆᑦᓯᕕᒻᒦᑐᑦ ᐅᑕᕐᕿᔪᑦ 
ᑕᕐᕿᓂᒃ 
0-ᒥᑦ 17-

ᓄᑦ 

ᐅᑕᕐᕿᔪᑦ 
18 ᑕᕐᖀᑦ 
ᐅᖓᑖᓄᑦ 

ᐱᓇᓱᑦᑏᑦ 

ᑲᖏᕐᓱᐊᓗᒃᔪᐊᖅ 105 58 14 25 16 

ᑰᒃᔪᐊᖅ 160 156 50 50 36 
ᑕᓯᐅᔭᖅ 30 30 0 0 5 
ᐊᐅᐸᓗᒃ 30 4 0 0 2 
ᑲᖏᕐᓱᖅ 30 28 0 0 7 
ᖁᐊᕐᑕᖅ 30 26 14 11 5 

ᑲᖏᕐᓱᔪᐊᖅ 45 29 14 14 10 
ᓴᓪᓗᐃᑦ 140 69 0 0 23 
ᐃᕗᔨᕕᒃ 30 23 6 0 7 
ᐊᑯᓕᕕᒃ 30 0 0 0 0 
ᐳᕕᕐᓂᑐᖅ 160 79 5 6 23 
ᐃᓄᑦᔪᐊᖅ 145 116 6 0 33 
ᐅᒥᐅᔭᖅ 30 19 7 10 9 
ᑰᒃᔪᐊᕌᐱᒃ 40 39 17 10 7 

ᐯᕆᑦᓯᕕᒃ ᐊᓂᕐᕋᕆᔭᐅᔪᓂ 49 0 0 0 0 
ᑲᑎᓐᓂᖓ 1054 676 133 101 183 

https://www.facebook.com/nunavikchildcare/photos/a.124608696391670/407422018110335/?__cft__%5b0%5d=AZUX2RIBpX1oqEqPrbmSzZ3ZJ4LR7DSOiksZcxqFGTsBUtAI0wK6UVdCxy8aFBgsbINOgcKXzINncYjrm1tiuv0Al2yjlWkLEbtiwwpFzFDxrdLLcv4zfZ4opj34YkY4crYNLbxMoEG7J6i-xJkW30ysTp1a5-B9bV7hWkL82-viddqSvtw2oDjM5YYXlCFFzgFX2l5J4PBa0JiFdBn5p9at&__tn__=EH-R
https://www.facebook.com/nunavikchildcare/photos/a.124608696391670/407422018110335/?__cft__%5b0%5d=AZUX2RIBpX1oqEqPrbmSzZ3ZJ4LR7DSOiksZcxqFGTsBUtAI0wK6UVdCxy8aFBgsbINOgcKXzINncYjrm1tiuv0Al2yjlWkLEbtiwwpFzFDxrdLLcv4zfZ4opj34YkY4crYNLbxMoEG7J6i-xJkW30ysTp1a5-B9bV7hWkL82-viddqSvtw2oDjM5YYXlCFFzgFX2l5J4PBa0JiFdBn5p9at&__tn__=EH-R
https://www.facebook.com/nunavikchildcare/photos/a.124608696391670/407422018110335/?__cft__%5b0%5d=AZUX2RIBpX1oqEqPrbmSzZ3ZJ4LR7DSOiksZcxqFGTsBUtAI0wK6UVdCxy8aFBgsbINOgcKXzINncYjrm1tiuv0Al2yjlWkLEbtiwwpFzFDxrdLLcv4zfZ4opj34YkY4crYNLbxMoEG7J6i-xJkW30ysTp1a5-B9bV7hWkL82-viddqSvtw2oDjM5YYXlCFFzgFX2l5J4PBa0JiFdBn5p9at&__tn__=EH-R
https://www.facebook.com/nunavikchildcare/photos/a.124608696391670/407422018110335/?__cft__%5b0%5d=AZUX2RIBpX1oqEqPrbmSzZ3ZJ4LR7DSOiksZcxqFGTsBUtAI0wK6UVdCxy8aFBgsbINOgcKXzINncYjrm1tiuv0Al2yjlWkLEbtiwwpFzFDxrdLLcv4zfZ4opj34YkY4crYNLbxMoEG7J6i-xJkW30ysTp1a5-B9bV7hWkL82-viddqSvtw2oDjM5YYXlCFFzgFX2l5J4PBa0JiFdBn5p9at&__tn__=EH-R
https://www.facebook.com/nunavikchildcare/photos/a.124608696391670/407422018110335/?__cft__%5b0%5d=AZUX2RIBpX1oqEqPrbmSzZ3ZJ4LR7DSOiksZcxqFGTsBUtAI0wK6UVdCxy8aFBgsbINOgcKXzINncYjrm1tiuv0Al2yjlWkLEbtiwwpFzFDxrdLLcv4zfZ4opj34YkY4crYNLbxMoEG7J6i-xJkW30ysTp1a5-B9bV7hWkL82-viddqSvtw2oDjM5YYXlCFFzgFX2l5J4PBa0JiFdBn5p9at&__tn__=EH-R
https://www.facebook.com/nunavikchildcare/photos/a.124608696391670/407422018110335/?__cft__%5b0%5d=AZUX2RIBpX1oqEqPrbmSzZ3ZJ4LR7DSOiksZcxqFGTsBUtAI0wK6UVdCxy8aFBgsbINOgcKXzINncYjrm1tiuv0Al2yjlWkLEbtiwwpFzFDxrdLLcv4zfZ4opj34YkY4crYNLbxMoEG7J6i-xJkW30ysTp1a5-B9bV7hWkL82-viddqSvtw2oDjM5YYXlCFFzgFX2l5J4PBa0JiFdBn5p9at&__tn__=EH-R
https://www.facebook.com/nunavikchildcare/photos/a.124608696391670/407422018110335/?__cft__%5b0%5d=AZUX2RIBpX1oqEqPrbmSzZ3ZJ4LR7DSOiksZcxqFGTsBUtAI0wK6UVdCxy8aFBgsbINOgcKXzINncYjrm1tiuv0Al2yjlWkLEbtiwwpFzFDxrdLLcv4zfZ4opj34YkY4crYNLbxMoEG7J6i-xJkW30ysTp1a5-B9bV7hWkL82-viddqSvtw2oDjM5YYXlCFFzgFX2l5J4PBa0JiFdBn5p9at&__tn__=EH-R
https://www.facebook.com/nunavikchildcare/photos/a.124608696391670/407422018110335/?__cft__%5b0%5d=AZUX2RIBpX1oqEqPrbmSzZ3ZJ4LR7DSOiksZcxqFGTsBUtAI0wK6UVdCxy8aFBgsbINOgcKXzINncYjrm1tiuv0Al2yjlWkLEbtiwwpFzFDxrdLLcv4zfZ4opj34YkY4crYNLbxMoEG7J6i-xJkW30ysTp1a5-B9bV7hWkL82-viddqSvtw2oDjM5YYXlCFFzgFX2l5J4PBa0JiFdBn5p9at&__tn__=EH-R

ᐊᓪᓚᖑᕐᑕᐅᔪᖅ ᔫᓕᐊᓐ ᐴᑎ 
 
ᐱᓇᓱᒐᑦᓴᓕᕆᓂᕐᒥ ᐱᓇᓱᑦᑏᑦ 
 
ᑰᒃᔪᐊᖅ 
 
ᑐᑭᒧᐊᑦᑎᓯᔨ:     ᓕᑎᐊ ᒍᐊᑦ  
ᑮᓇᐅᔭᓕᕆᔨ    ᔫᓕ ᑐᐱᕇ 
ᐊᓪᓚᑎᒻᒪᕆ     ᓲᓯ ᒪᓂᖅ 
ᐊᓪᓚᖁᑎᓕᕆᔨ    ᓕᓐᑕ ᑯᐊᑕ  
  
ᕿᑲᕈᑎᓕᕆᔨ ᑐᑭᒧᐊᑦᑎᓯᔨᐅ 
ᐃᑲᔪᕐᑎᖓ     ᒫᑭ ᓭ 
ᐅᖓᕙᒥ ᐊᑕᐅᑦᓯᑰᕐᑎᓯᔨ   ᐊᓓᓐ ᑑᐳ 
ᐱᓇᓱᒐᑦᓴᓕᕆᓂᕐᒥᒃ ᐊᔪᖀᒋᐊᕐᑎ  ᒪᕐᕉᒃ ᐃᓄᖃᖕᖏᑑᒃ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᕿᑐᕐᖓᑖᕐᓯᒪᓂᕐᒥᓄᑦ ᕿᑲᕐᑐᖅ, ᐃᓄᖃᖕᖏᑐᖅ 
ᓂᕿᑖᕈᑎᓕᕆᔨ    ᐊᑕᐅᓯᖅ ᐃᓄᖃᖕᖏᑐᖅ 
ᑐᑭᓯᒪᑎᑦᓯᔨ     ᐃᓄᖃᖕᖏᑐᖅ 
 
ᐱᓇᓱᐊᕐᑎᓯᒍᑏᑦ ᑐᑭᒧᐊᑦᑎᓯᑎᔨᐅᑉ 
ᐃᑲᔪᕐᑎᖓ     ᐃᓄᖃᖕᖏᑐᖅ 
ᐱᓇᓱᐊᕐᑐᑦ ᓯᕗᓕᕐᑎᖓ   ᐳᑦᔨ ᓵᓐᑕ 
ᐱᓇᓱᐊᕐᑎᓯᒍᑎᓕᕆᔩᑦ ᐁᓇ ᓵᓐᑕ, ᒥᐊᔨ ᐊᕐᓇᑐᐃᓐᓇᖅ, ᓯᑎᕙᓂ ᐊᑯᔅᑕ, ᐊᑕᐅᓯᖅ 

ᐃᓄᖃᖕᖏᑐᖅ 
 
ᐃᓕᓐᓂᐊᑎᓅᓕᖓᔪᓂᒃ ᑲᒪᔨ ᓰᓚ ᑯᐊᑕ  
ᓴᓇᓂᕐᒥᒃ ᐊᑕᐅᑦᓯᑰᕐᑎᓯᔨ ᐃᓄᖃᖕᖏᑐᖅ 
ᓴᓇᔩᑦ ᐱᓇᓱᒐᑦᓴᓕᕆᔨᖓᑦ ᔮᓴᓚᓐ ᐸᓄᐊ 
ᓴᓇᓂᕐᒥᒃ ᐱᓇᓱᐊᕐᑎᓯᒍᑎᓂᒃ ᑲᒪᔨ ᕌᓐᑎ ᑯᐊᑕ 
ᐅᕕᒃᑲᓄᑦ ᐱᓇᓱᒐᑦᓴᓕᕆᔨ ᐊᑕᐅᑦᓯᑰᕐᑎᓯᔨ ᓵᓖ ᒍᐃᓕᐊᒻ 
ᐅᕕᒃᑲᓄᑦ ᐱᓇᓱᒐᑦᓴᓕᕆᓂᖅ ᒪᕆᐊᓐ ᐱᐊᕉᓐ, ᐊᑕᐅᓯᖅ ᐃᓄᖃᖕᖏᑐᖅ 
 
ᐯᕆᑦᓯᔨᓕᕆᓂᖅ 
ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ ᔫᓕᐊᓐ ᐴᑎ 
ᐯᕆᑦᓯᕕᓐᓂᒃ ᐃᑲᔪᕐᑏᑦ ᖁᓪᓕᖅ ᓯᕐᖁᐊᓗᒃ, ᔮᓇ ᓕᖕᑳᑦ, ᑲᓵᓐᑕᕋ ᑕᐴᕐ, ᐊᑕᐅᓯᖅ 

ᐃᓄᖃᖕᖏᑐᖅ 
ᑮᓇᐅᔭᓕᕆᔨ ᐃᓄᖃᖕᖏᑐᖅ 
ᐱᓇᓱᐊᕐᑕᐅᔪᓂᒃ ᐊᑕᐅᑦᓯᑰᕐᑎᓯᔨ ᒪᕇᔅ ᑐᕐᑯᐊᑦ 
 
ᑲᖏᕐᓱᐊᓗᒃᔪᐊᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᓯᐊᓯ ᐃᑦᑐᖅ-ᓯᑑᒍᑦ ᐊᒻᒪᓗ ᓘᓰᓇ ᐃᑦᑐᖅ 
 
ᑕᓯᐅᔭᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᓘᓰᓇ ᑫᓐ 
 
ᐊᐅᐸᓗᒃ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᒥᓂ ᐊᕐᐹᖃᑦᑕᒃ 
 
ᑲᖏᕐᓱᖅ 

ᓄᓇᓕᒻᒥ ᐱᓇᓱᒐᑦᓴᓕᕆᔨ  ᓕᓯ ᐳᑐᓕᒃ 
 
ᖁᐊᕐᑕᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᐹᐱ ᐳᑐᓕᒃ 
ᐱᓇᓱᐊᕐᑎᓯᒍᑎᓕᕆᔨ   ᒥᐊᔨ ᐃᓖᓇ ᐊᕐᓇᑐᖅ 
 
ᑲᖏᕐᓱᔪᐊᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᐃᑦᑐᖅ ᓴᑭᐊᒐᖅ 
ᐅᔭᕋᓐᓂᐊᓂᕐᒥ ᐱᓇᓱᒐᑦᓴᓕᕆᔨ  ᖃᓕᖑᖅ ᓴᕕᐊᕐᔪᒃ 
 
ᓴᓪᓗᐃᑦ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᓵᓕ ᓴᕕᐊᕐᔪᒃ, ᐋᔨᐊ ᑳᒧᔭᓐ (ᕿᑲᕐᑐᖅ) 
ᑭᐅᔨ      ᐃᓕᓴᐱ ᐅᖃᐅᔭᖅ ᑯᐊᓐᓇᓈᖅ 
 
ᐃᕗᔨᕕᒃ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᓲᓴᓐ ᒫᑦ 
 
ᐊᑯᓕᕕᒃ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᑲᕈᓖᓐ ᑐᓗᒐᖅ 
 
ᐳᕕᕐᓂᑐᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᕓᔫᓚ ᓄᕙᓕᖕᖓᖅ, ᔮᑭᓖᓐ ᐊᒫᒪᑦᑐᐊᖅ 
 
ᐃᓄᑦᔪᐊᖅ 
 
ᐱᓇᓱᒐᓕᕆᓂᖅ 
ᑕᓯᐅᔭᕐᔪᐊᒥ ᐊᑕᐅᑦᓯᑰᕐᑎᓯᔨ  ᔩᓚ ᐃᖃᓗᒃ 
ᐊᓪᓚᑎ      ᐃᓄᖃᖕᖏᑐᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᐊᓐᑎᕇ ᒫᖕᑯᓗᐊ 
ᓂᕿᑖᕈᑎᓕᕆᔨᓂ ᓯᕗᓕᕐᑎ  ᒥᐊᔨ-ᔪᐃ ᓇᔪᒻᒥᐊᓗᒃ (ᕿᑲᕐᑐᖅ) 
ᓂᕿᑖᕈᑎᓕᕆᔨ    ᓯᐊᔭ ᐃᓄᑉᐸᒃ 
ᓂᕿᑖᕈᑎᓕᕆᓂᕐᒥ ᐊᓪᓚᖁᑎᓕᕆᔨ ᐃᓄᖃᖕᖏᑐᖅ 
 
ᐱᓇᓱᐊᕐᑎᓯᒍᑏᑦ 
ᐱᓇᓱᐊᕐᑎᓯᒍᑎᓕᕆᔨ ᕃᖏ ᑯᑭᐊᐱᒃ, ᓖᓴ ᑯᓗᓛ 
 
ᓴᓇᔩᑦ ᐱᓇᓱᐊᕐᑕᐅᒍᑎᖏᑦ ᓇᑕᓕ ᐃᖃᓗᒃ 
 
ᐅᕕᒃᑲᓄᑦ ᐱᓇᓱᒐᑦᓴᓕᕆᔨ ᐊᑕᐅᑦᓯᑰᕐᑎᓯᔨ ᑐᑫ ᐅᐃᑖᓗᑦᑐᖅ 
ᐅᕕᒃᑲᓄᑦ ᐱᓇᓱᒐᑦᓴᓕᕆᓂᖅ  ᐃᐊᓪᓯ ᖃᓴᓪᓗᐊᖅ ᐊᒻᒪᓗ ᓕᓐᓯ ᐋᓇᓈᖅ 
 
ᐅᒥᐅᔭᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ  ᔪᐋᓐ ᓯᐴᕋ ᐃᓄᑉᐸᒃ 
 
ᑰᒃᔪᐊᕌᐱᒃ 
ᓄᓇᓕᒻᒥ ᐱᓇᓱᒐᑦᓴᓕᕆᔨ ᒥᓂ ᑐᑲᓚᒃ, ᓲᓯ ᑐᓗᒐᖅ 
ᐯᕆᑦᓯᕕᓐᓂᒃ ᐃᑲᔪᕐᑎ   ᔩᓂ ᐊᔭᒍᑕᖅ ᐊᒻᒪᓗ ᓕᓯ ᐋᓐ ᐃᐊᔅᐱᕌᓐ 
 
ᒪᓐᑐᕆᐊᓪ 
ᐱᑐᖃᑎᒌᑦᑎᓯᔨ    ᓱᓛᓐᔨ ᓗᐊᓯᐊᓪ  
ᐃᓕᓐᓂᐊᓂᕐᒥᒃ ᓄᕐᙯᓇᕐᑎᓯᑌᑌᓕᓂᕐᒥᒃ ᐃᓱᒪ ᐊᔪᖀᒋᐊᕐᑎ ᐃᓕᐊᔅ ᒧᑲᓇᔅ 


	ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑏᑦ
	ᐱᓇᓱᒐᑦᓴᓕᕆᓂᒥ ᐱᒍᑦᔨᕕᒃ ᑎᓕᔭᐅᓯᒪᒍᑎᖃᕐᑐᑦ ᐱᓇᓱᒐᑎᑦᓴᖃᕐᑎᓯᓂᕐᒥᒃ ᐱᓇᓱᒐᓕᕆᓂᕐᒧᑦ ᐃᓄᑐᐃᓐᓀᑦ ᒪᑭᑉᐸᓕᐊᒐᓱᐊᕈᑎᑎᒍᑦ ᐃᓅᖃᑎᒌᓐᓂᒥᑎᒍᓪᓗ ᐱᕈᕐᐸᓕᐊᖁᓪᓗᒋᑦ. ᑎᓕᔭᐅᓯᒪᐅᑎ ᐊᑐᕐᓱᒍ ᐱᒍᑦᔨᕕᐅᔪᖅ ᐱᓇᓱᐊᕆᐊᓕᒻᒥᓂᒃ ᑲᔪᓯᑎᑦᓯᒍᑎᖃᓲᖅ ᑲᕙᒪᑐᖃᒃᑯᓂᑦ ᑯᐯᓪᓗ ᑲᕙᒪᖓᓂᑦ ᐱᓇᓱᐊᕐᑎᓯᒍᑎᐅᔪᓂᒃ. ᐱᒍᑦᔨᕕᐅᔫᑦ ᓱᖃᑦᓯᑎᑦᓯᒍᑎᖏᑦ ᐱᖓᓱᐃᓕᕿᖓᓲᑦ:
	• ᐱᓇᓱᒐᑦᓴᓕᕆᓂᖅ ᓂᕿᑖᕈᑎᓕᕆᓂᕐᓗ
	• ᐯᕆᑦᓯᕕᓕᕆᓂᖅ
	• ᐱᓇᓱᒐᖃᕐᓂᖅ ᐊᒻᒪᓗ ᐅᕕᒃᑲᓅᓕᖓᔪᑦ.
	ᐱᓇᓱᑦᑏᑦ
	ᔪᓓ 18-ᒥ, ᐃᓕᐊᔅ ᒧᑲᓈᔅ ᐱᓇᓱᑦᑎᑖᖑᓚᐅᔪᖅ ᐃᓱᒪ ᐃᓕᓐᓂᐊᓂᕐᒥᒃ ᓄᕐᙯᓇᕐᑎᓯᑦᑌᓕᓂᕐᒥᒃ ᐊᑕᐅᑦᓯᑰᕐᑎᓯᔨᐅᓚᖓᑎᓪᓗᒍ. ᐃᓱᒪᒃᑯᑦ ᐱᓇᓱᑦᑎᖏᑦ, ᐃᓱᒪᒃᑯᑦ ᐊᑕᐅᑦᓯᑰᕐᑎᓯᔨᖓᑕ ᐃᓂᖓ ᐅᒃᑯᐃᖔᕐᑎᑕᐅᓚᐅᔪᖅ ᔫᓂ 2-ᒥᓂᑦ ᐅᓪᓗᒥᒧᑦ ᐃᓐᓄᒣᑦᑑᖏᓐᓇᑐᖅ.
	ᓘᓰᓈ ᐃᑦᑐᖅ ᐅᑎᕐᓯᒪᓕᕐᒥᔪᖅ ᔫᓂᒥᓂᑦ ᐱᓇᓱᒐᕆᖃᑦᑕᓚᐅᔪᔭᒥᓄᑦ ᐱᓇᓱᒐᑦᓴᓕᕆᓂᔨᐅᓂᕐᒧᑦ ᑲᖏᕐᓱᐊᓗᒃᔪᐊᒥ.
	ᔪᐊᓐ ᓯᐴᕋ ᐃᓄᑉᐸᒃ ᐱᓇᓱᒐᑦᓴᓕᕆᔨᐅᓂᕐᒥᒃ ᐱᒋᐊᓚᐅᔪᖅ ᔪᓓᖑᑎᓪᓗᒍ ᐅᒥᐅᔭᕐᒥ.
	ᐅᑯᐊ ᐱᓇᓱᑦᑏᑦ ᓄᕐᖃᓯᒪᔪᑦ ᑕᕐᕿᓂ ᓯᑕᒪᓂ ᐊᓂᒍᕐᑐᓂ: ᓴᓇᔨᓂ ᐊᑕᐅᑦᓯᑰᕐᑎᓯᔨ ᑰᒃᔪᐊᒥ, ᐱᓇᓱᐊᕈᑎᓂᒃ ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ ᑰᒃᔪᐊᒥ, ᓂᕿᑖᕈᑎᓕᕆᔨ ᐃᓄᑦᔪᐊᒥ ᐊᒻᒪᓗ ᐱᓇᓱᐊᕐᑎᓯᒍᑎᓕᕆᔨ ᑰᒃᔪᐊᒥ.
	ᐱᓇᓱᒉᑦ ᐃᓐᓄᑕᐅᒻᒣᑐᑦ ᐃᓐᓄᕆᐊᓖᑦ: ᐱᓇᓱᐊᕈᑎᓕᕆᔨ ᑰᒃᔪᐊᒥ, ᐅᕕᒃᑲᓄᑦ ᐱᓇᓱᒐᑦᓴᓕᕆᔨ ᑰᒃᔪᐊᒥ, ᓄᓇᓕᒻᒥ ᐱᓇᓱᒐᑦᓴᓕᕆᔨᒥᒃ ᐃᓇᖏᕐᓯᓯᒪᔪᖅ ᓴᓪᓗᓂ, ᓄᓇᓕᒻᒥ ᐱᓇᓱᒐᑦᓴᓕᕆᔨᒥᒃ ᐃᓇᖏᕐᓯᓯᒪᔪᖅ ᑰᒃᔪᐊᒥ, ᓄᓇᕕᒻᒥᐅᓂᒃ ᐱᒍᑦᔨᔨ ᑰᒃᔪᐊᒥ, ᐊᐅᓚᑦᓯᓂᓕᕆᓂᒥ ᐱᓪᓗᑯᒋᐊᓕᓕᕆᔨ ᐃᓄᑦᔪᐊᒥ ᐊᒻᒪᓗ ᒪᕐᕉᒃ (2) ᐱᓇᓱᒐᑦᓴᓕᕆᓂᒥ ᐊᔪᖀᒋᐊᕐᑏᒃ ᐃᓄᖃᖕᖏᑑᖏᓐᓇᒥᔫᒃ.
	ᐊᓪᓚᖑᕐᑕᐅᔪᑦ ᖃᓕᖑᖅ ᓴᕕᐊᕐᔪᒃ
	ᑰᒃᔪᐊᖅ
	ᑐᑭᒧᐊᑦᑎᓯᔨ:     ᓕᑎᐊ ᒍᐊᑦ
	ᑕᓯᐅᔭᖅ
	ᐊᐅᐸᓗᒃ
	ᑲᖏᕐᓱᖅ
	ᖁᐊᕐᑕᖅ
	ᑲᖏᕐᓱᔪᐊᖅ
	ᓴᓪᓗᐃᑦ
	ᐃᕗᔨᕕᒃ
	ᐳᕕᕐᓂᑐᖅ
	ᐃᓄᑦᔪᐊᖅ
	ᐱᓇᓱᒐᓕᕆᓂᖅ
	ᐱᓇᓱᐊᕐᑎᓯᒍᑏᑦ
	ᐅᒥᐅᔭᖅ
	ᓄᓇᓕᒻᒥ ᐱᓇᓱᒐᑦᓴᓕᕆᔨ  ᔪᐋᓐ ᓯᐴᕋ ᐃᓄᑉᐸᒃ
	ᑰᒃᔪᐊᕌᐱᒃ

